
[AMONAVIY MUDOFAA OUDRATIGA EGA O'ZBEKISTON ARMIYASI XALDIMIZNI VA
YURTIMIZDAGI TINGHLIK-OS0YISHTALIKNI RIMOYA QILISHGA DOIM TAYYOR

O<zbekiston Respublikasi Prezidenti, Qurolli Kuchlar Oliy Bosh Qo‘mondoni Shavkat Mirziyoyev raisligida 13-yanvar kuni Xavfsizlik
kengashining mamlakatimiz harbiy xavfsizligi va mudofaasini mustahkamlash masalalari bo‘yicha kengaytirilgan yig‘ilishi bo‘lib o‘tdi.

A

Tadbirda O°‘zbekiston Respublikasi
Prezidenti  huzuridagi  Xavfsizlik
kengashi, Vazirlar Mahkamasi a’zolari,
Qurolli Kuchlar tarkibiga kiruvchi
vazirlik va idoralar rahbarlari, harbiy
okruglar go‘mondonlari, harbiy-

ma’muriy sektorlar rahbarlari, boshqa
idoralar va jamoat tashkilotlari vakillari
ishtirok etdi.

O‘tgan yillarda mamlakatimiz mudofaa
qobiliyatini ~ mustahkamlash ~ bo‘yicha
salmogqli ishlar amalga oshirildi.

Milliy armiyamiz zamonaviy qurol-yarog*
va texnika bilan ta’minlanmoqda. Harbiy
xizmatchilarning jangovar va ma’naviy-
ruhiy tayyorgarlik darajasi izchil oshirib
borilmoqda, mudofaa sanoatining salohiyati
mustahkamlanmoqda.

Mudofaa vazirligi qo‘shinlarida yangi
taktik usullar joriy etilib, mashg‘ulotlar
soni va shiddati 1,5 barobarga oshirildi,
uchuvchisiz uchish apparatlari bo‘linmalari
va mutaxassislar tayyorlash markazlari
tashkil etildi.

Armiyani ragamlashtirish bo‘yicha bosh-
langan ishlar natijasida axborot xavfsizligi,
boshqaruv va ko‘rsatilayotgan xizmatlar
samaradorligi sezilarli darajada oshdi.

Davlatimiz rahbari tashabbusi bilan
harbiy ta’lim tizimi tubdan yangilandi,

malakali  professor-o‘qituvchi  va
instruktorlardan iborat Harbiy
xavfsizlik va mudofaa universiteti

tashkil etildi.

> Davomi 2-betda

O°ZBEKISTON RESPUBLIKASI QUROLLI KUCHLARI TASHKIL
ETILGANINING 34 YILLIGI VA VATAN HIMOYACHILARI KUNI
MUNOSABATI BILAN BAYRAM TABRIGI

Hurmatli askar va serjantlar, ofitser va
generallar!

Muhtaram Qurolli Kuchlarimiz faxriylari!

Qadrli vatandoshlar!

Avvalo, siz, azizlarni, ko‘p millatli butun
xalgimizni O‘zbekiston Respublikasi Qurolli
Kuchlari tashkil etilganining 34 yilligi hamda
Vatan himoyachilari kuni bilan samimiy
muborakbod etaman.

Ushbu qutlug‘ ayyomda oz hayotini Vatan
himoyasidek g‘oyat sharafli va mas’uliyatli
ishga bag‘ishlagan, harbiy gasamyodiga
sodiq qolib, mamlakatimiz mustagilligi va
hududiy yaxlitligini ko‘z qorachig‘idek asrab
kelayotgan ona yurt posbonlariga yana bir
bor yuksak hurmat va ehtirom bildiramiz.

Ayni vaqtda Vatan oldidagi yigitlik
burchini  bajarish chog‘ida mardlarcha
halok bo‘lgan gahramon o‘g‘lonlarimizning
xotirasiga chuqur hurmat bajo keltiramiz.

Bugungi kunda  xalgimiz  Yangi
O‘zbekistonni barpo etish yo‘lida ulkan
yutug va marralarni qo‘lga kiritmogda.
Hayotimizning barcha soha va tarmoglarida
amalga oshirilayotgan tom ma’nodagi
tarixiy ~o‘zgarishlarda shavkatli Qurolli
Kuchlarimizning, sizlarning ham munosib
hissangiz bor, desak, ayni hagigatni aytgan
bo‘lamiz.

Biz  sizlarfmi  buyuk  ajdodlarimiz
an’analarining shonli davomchilari deb
bilamiz va sizlardek Vatanga fidoyi,
dushmanga shafqatsiz, jangovar saflarda
doimo hushyor va kurashga shay bo‘lgan
azmu shijoat sohiblari bilan hagli ravishda
faxrlanamiz.

Bugungi imkoniyatdan foydalanib, el-
yurtimizga shunday dovyurak, botir va
bahodir farzandlarni tarbiyalab bergan ota-
onalarga, harbiy xizmat davomida barcha
quvonch va tashvishlarni ular bilan baham
ko‘rib kelayotgan oila a’zolariga o‘zimning
samimiy minnatdorligimni izhor etaman.

Qadrli do‘stlar!

Keyingi yillarda “O“zbekiston
— 2030” strategiyasi doirasida ortga
gaytmas islohotlarimizning  mustahkam

kafolatlaridan biriga aylanib borayotgan
Qurolli Kuchlarimizning harbiy qudratini
oshirish bo‘yicha keng ko‘lamli ishlarni
amalga oshiryapmiz. Jumladan, boshqaruv

va ta’minot tizimi takomillashtirilib,
zamonaviy axborot texnologiyalari
asosida modernizatsiya gilinmoqda,

qo‘shinlarimizning jangovar saflari yangicha
ta’lim va tarbiya olgan malakali ofitser va
serjantlar bilan to‘ldirilmoqda.

Shaxsiy tarkibning tayyorgarlik darajasi,
harbiy xizmatchilarning kasbiy, intellektual
va ma’naviy salohiyati izchil yuksaltirib
borilmoqda. Qurolli Kuchlarimiz zamonaviy
qurol-yarog‘ va harbiy texnika bilan
bosgichma-bosqich ta’minlanmogqda.

Yoshlar  o‘rtasida  harbiy  xizmatga
gizigishni oshirish, ularni vatanparvarlik
ruhida tarbiyalash, xalq bilan armiya
o‘rtasidagi mustahkam birlik va jipslikni
yanada kuchaytirishga qaratilgan samarali
ishlarimiz qgat’iy davom ettirilmoqda.

Hozirgi vaqtda dunyoning siyosiy
va harbiy xaritasida qanday shiddatli
o‘zgarishlar yuz berayotganini barchamiz
ko‘rib, anglab turibmiz.

Turli mintagalarda geosiyosiy vaziyat
tobora murakkablashib, ziddiyat va qonli
to‘gnashuvlar  kuchaymoqda. Zamonaviy
texnologiyalar, yangi avlod qurol-yarog‘lari
paydo bo‘lmoqda, jangovar harakatlar olib
borishning strategiya va taktikasi yanada
takomillashmoqda.

Mavjud vaziyatni hisobga olgan holda,
biz kelgusida jang va boshqaruv usullarini
zamon talablari asosida yangilaymiz, yuqori
malakali harbiy kadrlarmni tarbiyalashga
alohida e’tibor garatamiz.

Aynigsa, harbiy xizmatchilarning
jangovar ruhi va jismoniy tayyorgarligini
muntazam oshirib borish, ularning qalbida
vatanparvarlik tuyg‘usini kuchaytirish
biz uchun ustuvor vazifa bo‘lib qoladi.
Chunki har qanday kurashning taqdirini
shaxsiy tarkibning bilim va malakasi,
iroda va gat’iyati, o‘ziga bo‘lgan ishonchi,
mardona fazilatlari hal giladi.

Milliy armiyamizni zamonaviy qurol-
yarog‘ va harbiy texnika, jumladan, sun’iy
intellekt asosida robotlashtirilgan majmualar
bilan ta’minlash, qo‘shinlarni boshgarish
hamda qaror qabul gilish jarayonlariga ilg‘or
axborot texnologiyalarini yanada keng joriy
etish ham doimo e’tiborimiz markazida
bo‘ladi.

Harbiy xizmatchilar va ularning oila
a’zolarini ijtimoiy himoya qilishga doir
ishlarning samarasini  oshirib, ~ularning
turmush farovonligini  yuksaltirishga
qgaratilgan ishlarni kuchaytiramiz. Bu borada
davlat va fuqarolik institutlari hamda keng
jamoatchilikning faol ishtirok etishiga
alohida ahamiyat qaratamiz.

Har bir harbiy xizmatchi xalq bilan
armiya — bir tanu bir jon ekanini, uning
ortida 38 millionlik xalq tog‘dek tayanch
bo‘lib turganini doimo his etishi, shundan
cheksiz kuch, ruh va madad olishi kerak.

G‘ayrat-shijoatda  tengsiz ~ bo‘lgan
harbiylarimiz yovlar oldida hech gachon
bosh egmagan qo‘rgmas va o‘tyurak
ajdodlarimizning o‘lmas merosini o‘rganib,
ulardan ibrat va saboq olib, Vatan oldidagi
muqaddas burchini bundan buyon ham sharaf
bilan ado etadilar deb ishonaman.

Aziz Vatan himoyachilari!

Mana shu hayajonli damlarda har
biringizni bugungi bayram bilan yana bir
bor chin dildan qutlab, sizlarga va oila
a’zolaringizga mustahkam sog‘lig, baxt-
saodat, davlatimizning mudofaa qobiliyatini

mustahkamlash borasidagi olijanob
faoliyatingizda  ulkan = muvaffagiyatlar
tilayman.

Jonajon Vatanimiz himoyasi yo‘lida hech
gachon tolmang, yutuq va zafar sizlarga
doimo yor bo‘lsin!

Shavkat MIRZIYOYEY,
Oc¢zbekiston Respublikasi
Prezidenti,

Qurolli Kuchlar

Oliy Bosh Qo‘mondoni

QUROLLI KUGHLARIMIZ SALOHIYATINI YANADA OSHIRISH
HARBIY SOHADAGI ISLOHOTLARNING 0°ZAGI

O<zbekiston Respublikasi Prezidenti, Qurolli Kuchlar Oliy Bosh Qo‘mondoni
Shavkat Mirziyoyev 13-yanvar kuni Mudofaa vazirligi tizimidagi obyektlar bilan tanishdi.

Davlatimiz rahbari dastlab Chirchiq
aviatsiya ta’mirlash zavodiga tashrif buyurdi.

Prezidentga korxonada amalga oshirilgan
keng ko‘lamli modernizatsiya natijalari
hamda uning yangi yuqori texnologik
bo‘linmalari faoliyati hagida ma’lumot
berildi.

Zavod negizida MDH va mintagamizda
yagona bo‘lgan “Airbus” vertolyotlariga
texnik xizmat ko‘rsatish markazi ishga

tushirilgan.

Markaz Fransiyaning “Airbus”
kompaniyasi tomonidan rasmiy
sertifikatsiyadan ~ o‘tkazilgan  bo‘lib,

ishlab chiqarish yuqori saviyada tashkil
etilgani, xalqaro standartlar va ishlab
chigaruvchi ~ tomonidan  belgilangan
talablarga muvofigligi tasdiglangan. Bu
yerda G‘arb aviatexnikasining zamonaviy
modellari, shu jumladan, H-125, H-215 va
H-130 rusumli vertolyotlar uchun servis va
ta’mirlash ishlarining to‘liq zanjiri yo‘lga
qo‘yilgan.

Markaz O‘zbekistonni “Airbus”
vertolyotlariga texnik xizmat ko‘rsatish va
ularni ekspluatatsiya gilish bo‘yicha muhim
mintagaviy xabga aylantirish imkonini
beradi.

Mamlakatimiz yetakchisi markaz
imkoniyatlari bilan tanishdi va mutaxassislar
bilan muloqot gildi.

Shu yerning o‘zida Prezidentimizga
zavodning Su-25 harbiy samolyotlarini
kapital ta’mirlash va chuqur modernizatsiya
gilish bo‘yicha yangilangan sexlari tagdimot
gilindi. Ilg‘or texnologiyalarni joriy gilish
hisobiga endilikda korxonada texnikani
zamonaviy navigatsiya tizimlari, tungi
ko‘rish qurilmalari va bortdagi o‘zini himoya
gilish komplekslari bilan jihozlash ishlari
amalga oshirilmoqda.

> Davomi 2-betda

O‘zbekiston Respublikasi Prezidentining

FARMONI

0°'ZBEKISTON RESPUBLIKASI QURDLLI KUGHLARI TASHKIL
ETILGANINING 34 YILLIGI HAMDA VATAN HIMOYAGHILARI
KUNI MUNOSABATI BILAN HARBIY XIZMATGHILAR VA
HUQUONI MUHOFAZA QILISH ORGANLARI XODIMLARIDAN BIR
GURUHINI MUKOFOTLASH TO'G'RISIDA

Mamlakatimiz mudofaa qudratini mus-
tahkamlash, Qurolli Kuchlarimiz jangovar
salohiyatini yuksaltirish, davlat xavfsizligi
va chegaralarimiz daxIsizligini ta’minlash,
professional milliy armiyani shakllantirish,
harbiy xizmat nufuzini yuksaltirishdagi
katta xizmatlari, jamiyatda tinchlik va

barqarorlikni, xalqimiz osoyishtaligini
saqlash,  fuqarolarning  huquqg va
erkinliklari, qonuniy manfaatlarini

himoya qilish borasidagi ibratli faoliyati,
sharafli va muqaddas burchini bajarishda
mardlik va jasorat ko‘rsatgani, yoshlarni
vatanparvarlik ruhida tarbiyalash, yuqori
malakali kadrlarni tayyorlashga qo‘shgan
munosib  hissasi  uchun  quyidagilar
mukofotlansin:

“Mardlik” ordeni bilan

Ahmedov Sherzod Hurmatjon o‘gli
— O‘zbekiston  Respublikasi  Davlat
xavfsizlik xizmati Chegara qo‘shinlari harbiy
xizmatchisi

Vapayev Sardarbek Rajabbayevich —
O‘zbekiston Respublikasi Mudofaa vazirligi
harbiy qism komandiri

Madiyev Hakim Abdumurat o‘g‘li
— Ofzbekiston  Respublikasi  Davlat
xavfsizlik xizmati Chegara qo‘shinlari harbiy
xizmatchisi

Xudayberganov Xurshid Xamdamovich
— O-‘zbekiston Respublikasi Milliy
gvardiyasi ~ harbiy = gism  guruh
mutaxassisi

“Do‘stlik” ordeni bilan

Sayfutdinova Irina Vladimirovna —
O‘zbekiston Respublikasi Milliy gvardiyasi
markaziy devoni xizmat katta ofitseri

“Jasorat” medali bilan

Abdullayev Alishoh Ilhom o‘gli —
O‘zbekiston Respublikasi Mudofaa vazirligi
harbiy gism guruh mutaxassisi

Amonov Nodirjon Ibodilloyevich —
Buxoro viloyati Favqulodda vaziyatlar bosh-
garmasi Buxoro shahar favqulodda vaziyatlar
bo‘limi katta yo‘riqchi-qutqaruvchisi

> Davomi 2-betda

Qurolli Kuchlar safida 30 yildan ortiq xizmat qilgan harbiylar
uchun pensiya hisoblashda inobatga olinadigan oylik migdori

75 foizdan 100 foizga yetkaziladi.

[AMONAVIY MUDOFAR QUDRATIGA EGA 0°ZBEKISTON
ARMIYASI XALOIMIZNI VA YURTIMIZDAGI TINGHLIK-
OSOVISHTALIKNI HIMOYA QILISHGA DOIM TAYYOR

> Boshlanishi 1-betda

Ta’lim jarayoniga o‘qitishning ilg‘or raqamli
texnologiyalari, jumladan, sun’iy intellektga asoslangan va
zamonaviy baholash tizimlari joriy etilgani harbiy kadrlar
tayyorlash sifatini yangi bosgichga olib chiqdi.

Yig‘ilishda mamlakatimiz xavfsizligini ta’minlash,
mudofaa qobiliyatini mustahkamlash borasidagi ustuvor
vazifalar muhokama gilindi.

Turli mintaqaviy mojarolar kengayib, qurollanish
poygasi avj olayotgani, umuminsoniy qadriyatlarga
hurmat, xalqaro huquq normalari va xalqaro diplomatiya
zaiflashib borayotgani qayd etildi.

— Bir narsani tushunib olish zarur. Zamonaviy urush
tabiati tubdan o‘zgardi. Endi qaysi davlat fagat tank,
samolyot yoki askarlar soniga tayanib g‘alaba qozonaman
desa, qattiq adashadi. Hozirgi janglar sun’iy intellekt,
ragamli boshqaruv, uzoq masofaga yuqori aniqlikda
zarba beruvchi vositalar, kiber va robot texnologiyalar,
siyosiy-iqtisodiy bosim asosida olib borilmogda, — dedi
davlatimiz rahbari.

Shu bois, tinchlik va xotirjamlik eng qimmat boylikka
aylanayotganini bir daqiga ham unutmaslik lozimligi
ta’kidlandi. Bu boylikni asrab-avaylash uchun esa har bir soha
va tarmoq xavf-xatarlarga oldindan javob qaytarish bo‘yicha
“proaktiv ish rejimi”ga o‘tishi shartligi ko‘rsatib o‘tildi.

Oliy Bosh Qo‘mondon kelgusi istigbolga mo‘ljallangan
eng muhim vazifalarni belgilab berdi.

Harbiy  kadrlar  tayyorlash  tizimini
takomillashtirishga ustuvor e’tibor qaratiladi.

— Shuni unutmaslik kerakki, harbiy ta’lim va kadrlar
tayyorlash tizimini modernizatsiya qilish armiyaning yangi
giyofasini shakllantirishning asosiy shartidir, — dedi
Prezident.

Muddatli harbiy xizmat — faqat jismoniy va harbiy
tayyorgarlik emas, balki yoshlarimiz jamiyatda mustahkam
o‘rnini topishi uchun ularni mehnat bozoriga va mustaqil
kasbga tayyorlash bosqichi sifatida tashkil etilishi zarurligi
qayd etildi.

Jumladan, armiyada yoshlar kamida bitta kasb egasi
bo‘lib chiqishi bo‘yicha mutlago yangi tizim yaratiladi.
Harbiy qismlardagi asosiy yo ‘nalish va mutaxassisliklardan
kelib chigib, askarlarni kasbga tayyorlash bo‘yicha 3-6
oylik dasturlar ishlab chiqiladi. Dasturni yakunlagan
askarlar malaka imtihonidan o‘tkazilib, ularga kasb
sertifikati beriladi.

Har yili 5 ming askar saralab olinib, “Bir million
dasturchi” va “Besh million sun’iy intellekt yetakchisi”
dasturlari doirasida o‘qitiladi.

Askarlarga muddatli harbiy xizmatni o‘tash davrida
harbiy gismning o‘zida oliygohga o‘qishga kirish uchun
imtihon topshirish imkoniyati yaratiladi. Test sinovlaridan
muvaffagiyatli o‘tib, talabalikka gabul gilingan askarlar
muddatli harbiy xizmat yakunlanishi bilan oliygohda
o‘qgishini boshlaydi.

Shu bilan birga, armiyadan qaytib, oliy o‘quv
yurtlarida tahsil olmoqchi bo‘lgan yoshlarga xorijiy til va

yanada

fan sertifikati olish xarajatlari qoplab beriladi. Agar ular
oliygohlarga kontrakt asosida gabul qilinsa, foizsiz ta’lim
krediti ajratiladi.

Bundan tashqari, armiyadan gaytgan yoshlar bandligini
ta’minlash bo‘yicha ham alohida imtiyozlar beriladi.
Jumladan, tadbirkorlik bilan shug‘ullanish istagidagi
yoshlarning kredit xarajatining 6 foizi davlat tomonidan
qoplanadi, davlat tashkilotlariga ishga kirmogqchi bo‘lgan
yoshlar uchun Boshqaruv samaradorligi agentligi
tomonidan o°‘tkaziladigan test ballariga 10 foizlik imtiyoz
berish amaliyoti joriy gilinadi. Xususiy sektorda faoliyat
yuritmoqchi bo‘Igan yoshlarga kasbni egallash va sertifikat
olish xarajatlari to‘lab beriladi.

— Bir so‘z bilan aytganda, “muddatli harbiy xizmatni
o‘tash — yoshlar uchun muvaffagiyat yo‘li”ga aylanishi
kerak, — dedi Prezidentimiz.

Muhandislik-texnik,  kiberxavfsizlik va axborot
xurujlariga qarshi kurashish sohalarida yuqori malakali
mutaxassislar tayyorlash eng muhim masala ekani
ta’kidlandi. Shu bois, muhandislik-texnik yo‘nalishdagi
harbiy-ilmiy bazani mustahkamlash, joylarda harbiy
texnoparklar tashkil etish zarurligi ko‘rsatib o‘tildi.

Harbiy xizmatchilarning jangovar shayligini yanada
mustahkamlash bilan birga, ularming ma’naviy olamini
ham muntazam boyitib borishni zamonning o‘zi talab
etmoqda.

Bunda kitobxonlik muhim o‘rin tutadi. Shu bois, joriy
yilda barcha harbiy qism va muassasalar jami 1 million
nusxadagi badiiy adabiyotlar bilan ta’minlanadi.

Qurolli Kuchlar tizimidagi harbiyga yo‘naltirilgan
maktab-litsey o‘quvchilari, muddatli harbiy xizmatchilar,
kursantlar, serjant va ofitserlar o‘rtasida Oliy Bosh
Qo‘mondon sovrini uchun kitobxonlik tanlovi yo‘lga
go‘yiladi. Okrug, qo‘mondonlik, vazirlik, Oliy Bosh
Qo‘mondon tanlovlarida g‘olib va sovrindor bo‘lgan
askarlarning muddatli harbiy xizmati bir oyga qisqartirib
beriladi.

Har yili harbiy xizmatchilar o‘rtasida ko‘pkurash, qo‘l
jangi, og'ir atletika kabi sportning 10 dan ortiq an’anaviy
turlari bo‘yicha musobagalar o‘tkazilmoqda. Endi joriy
yildan boshlab kibersport, dron va robot texnologiyalari
kabi zamonaviy sport turlari bo‘yicha uch bosqichli
musobaqalar tashkil etiladi.

— Mintaqaviy va global vaziyatni doimiy tahlil gilib
borish, milliy armiyamizning salohiyatini mustahkamlash
— bugungi kun talabi. O‘zbekiston armiyasi xalq
himoyasiga doimo tayyor turishi, buning uchun tezkor,
yugori texnologiyali, yangi jang sharoitlariga mos bo‘lishi
kerak, — dedi Prezident.

Shu sababli, go‘shinlarni sun’iy intellekt asosidagi
robotlashgan majmualar va uchuvchisiz tizimlar, yengil
harbiy texnika, zamonaviy qurol-aslaha, razvedka
vositalari bilan jihozlashga alohida e’tibor qaratish
kerakligi ko ‘rsatib o‘tildi.

Prezidentimiz mudofaa sanoatini yanada rivojlantirish,
soha korxonalarida ragamli texnologiyalar va sun’iy
intellektni joriy etish ustuvor vazifalardan biri bo‘lishi
kerakligini qayd etdi.

Davlat va jamiyat hayotining barcha sohalarini
raqamlashtirish sharoitida kiberxavfsizlikni ta’minlash
va millly ragamli infratuzilmaning barqarorligini
mustahkamlash alohida ahamiyat kasb etadi. Shu bois,
mutasaddilarga shaxsga doir ma’lumotlar va raqamli
tizimlar himoyasini ta’minlash bo‘yicha kompleks chora-
tadbirlarni belgilash topshirildi.

— Harbiy xizmatchilar mehnatini qadrlash, ularmning
oila a’zolari va harbiy pensionerlarni ijtimoiy himoya gilish
doimo diqqat-e’tiborimiz markazida bo‘lishi zarur, — dedi
Prezidentimiz va bu borada katta yangiliklarni e’lon gildi.

Xususan, 1-apreldan boshlab Mudofaa vazirligi
ofitserlariga ko‘p yillik xizmati uchun ustama miqdori
2 karra oshiriladi. Kontrakt asosida xizmat gilayotgan
oddiy askar va serjantlarning oylik maoshi 10 foizga
ko‘paytiriladi.

Hududiy mudofaa ishlari boshgarmasi va bo‘limlarining
harbiy bo‘lmagan xizmatchilarining oyligi bu yil 20 foizga,
kelasi yili yana 50 foizga oshiriladi.

Qurolli Kuchlar safida 30 yildan ortiq xizmat gilgan
harbiylar uchun pensiya hisoblashda inobatga olinadigan
oylik miqdori 75 foizdan 100 foizga yetkaziladi.

Shu bilan birga, harbiy xizmatchilar uchun uy-joy
qurilishi kengaytiriladi.

Mas’ullarga  harbiy ~ xizmatchilarning  pensiya
ta’minotini belgilaydigan qonun loyihasini ishlab chiqib,
parlamentga kiritish topshirildi.

Zamonaviy xavf va tahdidlarning mazmuni ham,
ko‘lami ham kundan-kunga o‘zgarib borayotgani, mudofaa
va xavfsizlik sohasi oldiga katta vazifalar qo‘yilayotganini
inobatga olib, davlatimiz rahbari sakkiz yil oldin gabul
gilingan Mudofaa doktrinasi hamda 1997-yilda qabul
gilingan Milliy xavfsizlik konsepsiyasini gayta ko‘rib
chiqish vaqti kelganini ko‘rsatib o‘tdi.

Yangi Mudofaa doktrinasi mamlakatimizni hech qaysi
harbiy blokka qo‘shilmaslik maqomini saqlab qolishini,
kop tomonlama diplomatiyaga tayanishda davom
etishini, yuqori texnologiyalarga asoslangan strategiya,
harbiy mustaqillik va mintaqaviy barqarorlik yo‘nalishida
rivojlanishini ta’minlashi lozimligi ta’kidlandi.

— Umuman, yangi doktrina armiyani texnologik
yangilash va ilg‘or harbiy yechimlarni joriy etish uchun
asos bo‘lib xizmat qilishi kerak, — dedi Prezidentimiz.

Davlatimiz ~ rahbari yigfilish yakunida Qurolli
Kuchlarimizning jasur askar va serjantlari, ofitser va
generallari, faxriylari, ularning oila a’zolari va yaqinlarini
O‘zbekiston ~ Respublikasi Qurolli ~ Kuchlari  tashkil
etilganining 34 yilligi hamda Vatan himoyachilari kuni bilan
samimiy tabrikladi.

— Sizlarning jasoratingiz, qasamyodga sadogatingiz, el-
yurt himoyasi yo‘lidagi fidoyiligingiz bilan butun xalqimiz
faxrlanadi. Go‘zal yurtimizda tinchlik-osoyishtalik va
hamjihatlik doimo hukm sursin, jonajon Vatanimiz yanada
mustahkam va barqaror bo‘lsin! — dedi davlatimiz rahbari.

Yig‘ilishda mudofaa vaziri, harbiy okrug qo‘mondonlari
va boshga mas’ullarning hisobot hamda takliflari eshitildi.

Sen ortimdan ta’na toshi otma, inim,

Nomard azal mardlarga tik yo‘ligmaydi.
Alloh shohid, bilgil, xalgim, jon vatanim,
Oromingni ogohlaring qo‘riglaydi.

O¢zbekiston ko‘zimizda yongan shamdir,

Jonim vatan — jonimizning chashmasisan,
Sen onamning oppoq sochi, ko‘z qoshisan,

Ori borning boshi mudom osmon bo‘lgan,
Mardlar doim yurti uchun qalqon bo‘lgan,
Kim aytibdi, sotqin kaslar inson bo‘lgan,
Oromingni ogohlaring qo‘riglaydi.

Shahidlaring kipriklardan tushmas namdir,
U otamdir, u onamdir, u bolamdir,
Oromingni ogohlaring qo‘riglaydi.
Bobolaring kitoblar ortgan
Karvonlarni el aro tortgan.

Ular dunyolarni uyg‘otgan,
Ichingdagi jadidni uyg°‘ot.

Millatimning eng keksasi, eng yoshisan,

Biz bir emas, bizlar yuz ming, biz millionmiz,
Buyuk xalqmiz, biz Temuriy Turkistonmiz,
Shu vatanga jonlar posbon, unga jonmiz,

Oromingni ogohlaring qo‘riglaydi.

Bir asrki, achchiq dod-faryod
Kechalari charx urar, hayhot!
Mudramagin, ko‘zni och, do‘stim,
Ichingdagi jadidni uyg‘ot.

Behbudiyning qoni qoningda

Jo‘sh uradi tiyrak oningda.

Uyg‘oq nuqta bordir ongingda, '
Ichingdagi jadidni uyg°‘ot.

Juvonmarg ul bebolar haqgqji,
Bolam degan nidolar haqgqi,
O‘qga uchgan duolar haqqi
Ichingdagi jadidni uyg°‘ot.

U uyg‘onsa, chekinar zillat,
Yo‘q bo‘ladi bid’atu illat.

U uyg‘onsa, uyg‘onar millat,
Ichingdagi jadidni uyg°‘ot.

Ko‘zlaringni qachon bosdi gard?
Qaydan keldi g‘aflat degan dard?
Sen dunyoni qutqarishing shart,
Ichingdagi jadidni uyg°‘ot.

Bir tog‘ing bor, purviqor bir tog*,
Bir daryo bor, hamisha uyg‘oq.

Yurtboshingning ko‘zlariga boq,

Oromingni ogohlaring qo‘riglaydi.

Mahmud TOIR,

O°“zbekiston xalq shoiri

Yurtboshingning so‘zlariga boq:
Ichingdagi jadidni uyg‘ot!
Ichingdagi jadidni uyg‘ot!

Igbol MIRZO,
O¢zbekiston xalq shoiri

O‘zbekiston Respublikasi Prezidentining
FARMONI

O°'ZBEKISTON RESPUBLIKASI QUROLLI KUGHLAR
ETILGANINING 34 VILLIGI HAMDA VATAN HIM
KUNI MUNOSABATI BILAN HARBIY XIZMATG
oH ORGANLARI XODIMLARIDAN BIR
KOFOTLASH TO'GRISIDA

HUQUONI MUHOFAZA DI
GURUHINI M

} Boshlanishi 1-betda

Ibragimov Azimjon Siddiq o‘g‘li — O‘zbekiston
Respublikasi Mudofaa vazirligi harbiy gism guruh mutaxassisi

Kim Aleksandra Vladimirovna — Toshkent shahar Ichki
ishlar bosh boshgarmasi batalyoni guruh katta mutaxassisi

Lapasov Muslumbek Sayfulla o‘g‘li — O‘zbekiston
Respublikasi Davlat xavfsizlik xizmati Chegara qo‘shinlari
harbiy xizmatchisi

Muminov Vaxobjon Abduvaliyevich (marhum) —
Namangan viloyati Ichki ishlar boshqarmasi yo‘l-patrul xizmati
katta inspektori

Muhammadov Jasurjon Rasul 0‘g‘li (marhum) — Navoiy
viloyati Ichki ishlar boshqarmasi yo‘l-patrul xizmati inspektori

Suleymanov Ziyodullo Murodillo o‘g‘li — O‘zbekiston
Respublikasi Mudofaa vazirligi harbiy gism guruh mutaxassisi

Uzaqov Avazbek Tilavoldiyevich — O‘zbekiston
Respublikasi Milliy gvardiyasi harbiy qism guruh mutaxassisi

Xusainov Inom Taxirovich — O‘zbekiston Respublikasi
Iqtisodiyot va moliya vazirligi huzuridagi Bojxona qo‘mitasi
boshgarma boshlig‘i

Shomuratov Mansur Buriyevich — O‘zbekiston
Respublikasi Mudofaa vazirligi markaz katta o‘gituvchisi

Ergashev Amirxon Baxriddinovich — O<zbekiston
Respublikasi Mudofaa vazirligi harbiy qism komandirining
o‘rinbosari

Qo‘shanov Mansur Burxon o‘g‘li — O‘zbekiston
Respublikasi Davlat xavfsizlik xizmati Chegara qo‘shinlari
harbiy xizmatchisi

“Sodiq xizmatlari uchun” medali bilan

Abdimo‘minov Abror Isroilovich — O¢zbekiston
Respublikasi Igtisodiyot va moliya vazirligi huzuridagi Bojxona
go‘mitasining Surxondaryo viloyati bo‘yicha boshgarmasi
“Sariosiyo” temir yo‘l chegara bojxona posti guruh inspektori

Aliev Jamshid Valijonovich — O‘zbekiston Respublikasi
Ichki ishlar vazirligi Qorovul qo‘shinlari harbiy qism qorovul
boshligi

Badalboyev Feruz Yusufovich — O‘zbekiston Respub-
likasi Ichki ishlar vazirligi boshqarma boshlig‘i

Boboyev Mirshod Murotovich — O‘zbekiston Respub-
likasi Bosh prokuraturasi markaz boshlig‘i

Buvayev Turg‘unboy Madaminjonovich — O‘zbekiston
Respublikasi Sudyalar oliy kengashi sud inspeksiyasi rahbari

Jo‘rayev Magsud Tursunboyevich — O‘zbekiston
Respublikasi Mudofaa vazirligi harbiy qism guruh katta
yo‘rigchisi

Isakov Sebirjon Qodirovich — O‘zbekiston Respublikasi
Davlat xavfsizlik xizmati Chegara qo‘shinlari harbiy xizmatchisi

Karimov Abdurauf Bobur o‘gli — O<zbekiston
Respublikasi Mudofaa vazirligi harbiy qism vzvod komandiri

O‘zbekiston Respublikasi

Prezidenti

Toshkent shahri,
2026-yil 12-yanvar

TASHKIL
YAGHILARI
ILAR VA

Kasimov Rustam Gulyamovich — O‘zbekiston Respub-
likasi Milliy gvardiyasi “Temurbeklar maktabi” harbiy-akademik
litseyi direktori

Mamadaliyeva Sanobar Tursunovna — O‘zbekiston
Respublikasi Oliy sudining sudyasi

Niyozov Avaz Aminovich — O‘zbekiston Respublikasi
Milliy gvardiyasi harbiy qism guruh mutaxassisi

Parpiyev Akmal Norko‘ziyevich — O‘zbekiston
Respublikasi Favqulodda vaziyatlar vazirligi boshgarma
boshlig‘i

Shukrullayev Murodjon Ilyos o‘g‘li — Toshkent viloyati
Toshkent tumani prokurorining o‘rinbosari

Tursunova Gulchehraxon Raximjonovna — O‘zbekiston
Respublikasi Harbiy prokurorining katta yordamchisi

Turg‘anboyev Xamidulla Anorboeyevich — O‘zbekiston
Respublikasi Milliy gvardiyasi harbiy gism guruh mutaxassisi

Egamberdiyev Xasan Qurolovich — Sirdaryo viloyati
Favqulodda vaziyatlar boshgarmasi Boyovut tumani favqulodda
vaziyatlar bo‘limi smena boshlig‘i

Ergashev Oybek G‘ofirjon o‘g‘li O‘zbekiston
Respublikasi Mudofaa vazirligi departamenti bo‘lim boshlig‘i

“Shuhrat” medali bilan

Abdusattarov Baxtiyor Abdusamadovich — O‘zbekis-
ton Respublikasi Bosh prokuraturasi huzuridagi Majburiy ijro
byurosining Toshkent shahar Uchtepa tumani bo‘limi davlat
ijrochisi

Adilxadjayev Anvarxuja Abdullayevich — O‘zbekiston
Respublikasi Bosh prokuraturasi huzuridagi Iqtisodiy
jinoyatlarga qarshi kurashish departamentining Farg‘ona
viloyati boshqarmasi bo‘lim boshlig‘i

Aytmuratov Ruslan Anvar uli — O‘zbekiston Respublikasi
Milliy gvardiyasi Qoraqalpog‘iston Respublikasi bo‘yicha
boshgarmasi bo‘lim boshlig‘i

Jaksimuratov Mirat Maratovich — Qoraqalpog‘is-
ton Respublikasi Nukus shahar ichki ishlar bo‘limi bo‘linma
boshlig‘i

Mirtursunov Xurshid Mirkadirovich — O‘zbekiston
Respublikasi Milliy gvardiyasi harbiy gqism vzvod
komandiri

Ostonov Mirzoxid Yoriyevich — Qashqadaryo viloyati
Favqulodda vaziyatlar boshgarmasi boshlig‘ining birinchi
o‘rinbosari — shtab boshlig‘i

Sultonov Asliddin Muxtarovich — Samarqgand viloya-
ti Pastdarg‘om tumani ichki ishlar bo‘limi profilaktika katta
inspektori

Xalenov Isaxon Marufjanovich — Toshkent shahar
Favqulodda vaziyatlar boshgarmasi Yong‘in-qutqaruv otryadi
qutqaruvchi-yo‘rigchisi

Eliyev Joxongir Xudoyberdiyevich — O‘zbekiston
Respublikasi Mudofaa vazirligi harbiy qism guruh mutaxassisi

SH. MIRZIYOYEV

QURDLLI KUGHLARIMIZ SALOHIVATINI YANADA OSHIRISH
HARBIY SOHADAGI ISLOHOTLARNING O°ZAGI

Davlatimiz rahbari tashrif yakunida mamlakatimiz mudofaa
sanoati salohiyatini yanada mustahkamlash bo‘yicha topshiriglar
berdi.

O‘zbekiston Respublikasi Prezidenti, Qurolli Kuchlar Oliy
Bosh Qo‘mondoni Shavkat Mirziyoyev Toshkent viloyatidagi
Maxsus operatsiyalar kuchlari poligoni bilan tanishdi.

Prezidentimiz tashabbusi bilan so‘nggi yillarda Mudofaa
vazirligi qo‘shinlaridagi barcha dala o‘quv maydonlari, harbiy
gism va muassasalarda modernizatsiya ishlari olib borilib, ular
xalqaro standartlarga moslashtirildi.

Maxsus bo‘linmalarni samarali tayyorlash maqgsadida
xalgaro tajriba va qo‘shinlarni tayyorlashning zamonaviy
tendensiyalarini hisobga olib tashkil etilgan Maxsus
operatsiyalar kuchlarining yangi poligoni mazkur ishlarning
mantigiy davomi bo‘ldi.

Poligon obyektlarida shaxsiy tarkibning jangovar
ko‘nikmalarini takomillashtirish, tayyorgarlik mashg‘ulotlarini
samarali yo‘lga qo‘yish hamda ma’naviy-ruhiy barqarorligini
oshirish uchun zarur sharoitlar yaratilgan.

Davlatimiz rahbari bu yerdagi jangovar va maxsus
tayyorgarlik mashg‘ulotlarini ~tashkil qilishning yangi
usullari bilan tanishdi. Qurolli Kuchlar bo‘linmalari bilan
o‘tkazilayotgan mashglarning faol bosgichini kuzatdi.

O‘quv davomida turli qo‘shinlarga mansub bo‘linmalarning
jangovar  imkoniyatlari hamda ularning  birgalikdagi
harakatlarining  muvofiglashganlik  darajasi, shuningdek,
qo‘shinlar va qurol-yarog‘ni boshgarishning yangi raqamli
tizimlari namoyish etildi.

Turli jangovar operatsiyalarni o‘tkazishda uchuvchisiz
uchish apparatlaridan samarali foydalanish usullari, shuningdek,
turli xil o‘quv-jangovar vazifalarni bajarish jarayonida
artilleriya, aviatsiya, havo hujumidan mudofaa va quruqlikdagi
qo‘shinlarning birgalikdagi harakatlari ko‘rsatildi.

Bunda kichik komandirlarning zamonaviy raqamli
texnologiyalardan foydalangan holda mustaqil qaror gqabul
gilish ko‘nikmalari va boshqaruv mahorati darajasi, shuningdek,
harbiy xizmatchilarning tez o‘zgarib borayotgan jangovar
vaziyat sharoitida jang maydonida zamonaviy qurol-yarog‘
va texnikani samarali qo‘llash bo‘yicha kasbiy mahoratini
baholashga alohida e’tibor garatildi.

O‘quv  yakunida Qurolli Kuchlar Oliy Bosh
Qo‘mondoni bo‘linmalarning tayyorgarligi va ularning

birgalikdagi harakatlarida erishilgan uyg‘unlik darajasini
yuqori baholadi.

Davlatimiz rahbari Qurolli Kuchlarning qo‘mondonlik tarkibi
bilan bo‘Igan suhbatda dunyoda xavfsizlikka tahdidlar avj olayotgan
bugungi tahlikali kunlarda Qurolli Kuchlarimiz salohiyatini yanada
mustahkamlash, xalq va armiya birdamligini ta’minlash, yoshlarni
vatanparvarlik ruhida tarbiyalash harbiy sohadagi islohotlarning
o‘zagini tashkil etishi kerakligini ta’kidladi.

Shundan so‘ng O‘zbekiston Respublikasi Prezidenti, Qurolli
Kuchlar Oliy Bosh Qo‘mondoni Shavkat Mirziyoyev Chirchiq
shahridagi texnoparkka tashrif buyurib, mudofaa sanoati
korxonalari faoliyati bilan tanishdi.

Bu yerda zirhli va maxsus texnikalar hamda ilg‘or funksional
imkoniyatlari va texnik xususiyatlari bilan ajralib turadigan bir
necha turdagi masofadan boshqariladigan jangovar modullarni
ishlab chiqarish yo‘lga qo‘yilgan.

Ushbu yechimlar harakatlanuvchi va turg‘un nishonlarga,
shu jumladan, ko‘rinish cheklangan sharoitlarda ot ochishni
ta’'minlaydi. Avtomatlashtirilgan boshqaruv, bargarorlashtirish,
optik va akustik kuzatuv tizimlari, shuningdek, zamonaviy
nishonga olish vositalari bilan jihozlangan.

Davlatimiz rahbariga asosiy butlovchi gismlarni yig‘ish,
optik-elektron va barqarorlashtirish tizimlarini o‘rnatish,
dasturiy sozlash va germetiklikni nazorat gilish, qurol-
aslahalarni integratsiyalash va kompleks sinovlarni o‘z ichiga
olgan ishlab chigarish bosqichlari haqida ma’lumot berildi.
Yakuniy bosqichda tayyor modullar yengil zirhli texnika
namunalariga o‘rnatiladi va dala sharoitida tekshiriladi.

Jangovar modullar turli platformalar, jumladan, yengil zirhli
texnika, maxsus avtomobillar, katerlar va zirhli transportyorlarni
jihozlash uchun mo‘ljallangan.

Loyiha bir qator xorijiy hamkorlar bilan birgalikda
yurtimizning tegishli idoralari va sanoat korxonalari ishtirokida
amalga oshirilmoqda.

Bularning barchasi mamlakatimiz mudofaa sanoati
korxonalarida yuqori texnologiyali mahsulotlar ishlab
chigarishni ko‘paytirish, ish o‘rinlarini yaratish, 0‘z sanoat va
texnologik bazasini shakllantirishga xizmat gilmogda.

Davlatimiz rahbari mahsulotlarning sifati va ishonchliligiga
doir talablarga qat’iy amal qilish, mahalliylashtirishni izchil
kengaytirish, muhandislik kompetensiyalarini rivojlantirish va
sanoat kooperatsiyasini chuqurlashtirish muhimligini ta’kidlab,
mutasaddilarga tegishli topshiriglar berdi.

0“ZA



e
10 ZBEKISTON

syanvar —

@ WwWWw.yuz.uz

faxrlanamiz”.

““Biz bahodir va dovyurak harbiylarimiz bilan — o‘zining mugaddas
qasamyodiga sodiq golib, xizmat burchini yerda ham, ko‘kda ham sharaf
ila ado etayotgan yurtimizning zabardast o‘g‘lonlari bilan haqli ravishda

Shavkat MIRZIYOYEY,
O¢zbekiston Respublikasi Prezidenti,
Qurolli Kuchlar Oliy Bosh Qo‘mondoni |

MILLIY ARMIYAMIZ QUDRATI -

ORZU“UMIDLARTMIZE

Inson uchun kindik qoni
to‘kilgan yer gadrli bo‘ladi,
qayerda bo‘lmasin unga
talpinaveradi. Vatanni

sevish, uni ardoqglash inson
tabiatidagi nozik va teran
tuyg‘u. Hayotimizga ma’no va
mazmun olib kiruvchi tinchlik-
xotirjamlik kabi ne’matning
qadriga yetish, shukr qilish,
Vatan tinchligini asrab-
avaylash barchamizning burch
va vazifamizga aylangan. Buni,
aynigsa, yurt himoyachisi degan
sharafli va mas’uliyatli kasbni
tanlagan harbiylarimiz yanada
teranroq anglaydi.

Bir necha  kundirki, shukuhi bilan
yashayotganimiz — Vatan himoyachilari kuni
sanasi nafaqat harbiy xizmatchilar, balki ayni
vaqtda armiya saflarida o‘z burchini o‘tab gaytgan
vatandoshlarimiz va ertaga xizmatga shay turgan
minglab navqiron yigitlarimiz bayrami. Uning
katta tantana bilan nishonlanishi xalqimizning
0‘z milliy armiyasiga nisbatan cheksiz hurmatini,
alp yigitlariga nisbatan iftixorini bildiradi.
Shuningdek, bu yurtimizda hukm surayotgan
tinchlik-osoyishtalik va bargarorlik samarasidir.

Dono xalgimizning “Yurt qo‘ri — eling o‘sar,
qo‘rimasang — uying to‘zar”, degan magqoli bor.
Vatanni himoya qilish, uni ko‘z qorachig‘idek
asrab-avaylashga shu el farzandiman degan har
bir yurtdoshimiz burchli dedik. Zero, insonning
0‘z xalgiga sadogati va fidoyiligi ona Vatanni
himoya qilishi, yurtning taraqgiy topib, har
tomonlama mustahkam va qudratli bo‘lishiga
hamda xalgining tinch va farovon hayot
kechirishiga imkon darajada hissa qo‘shishi
bilan o‘Ichanadi.

Dunyo miqyosida turli xavf-xatarlar, qurolli
to‘qnashuvlar tobora avj olib borayotgan
o‘ta murakkab hozirgi vaziyatda Qurolli
Kuchlarimizning jangovar salohiyatini, harbiy
xizmatchilarning jismoniy va ma’naviy shayligini
oshirish har qachongidan ham dolzarb ahamiyat
kasb etmoqda.

Keyingi yillarda olib borilayotgan keng
ko‘lamli islohotlar tufayli Qurolli Kuchlarimiz
mamlakatimiz ~ mustaqilligi,  chegaralarimiz
daxlsizligi, xalqimizning tinch va osoyishta
hayotini ta’'minlashning chinakam kafolatiga
aylandi. Barcha qo‘shin turlari zamonaviy
qurol-yarog‘ va texnika bilan ta’minlanmoqda.
Harbiy xizmatchilarning jangovar va ma’naviy
tayyorgarligi uzluksiz oshib bormoqda. Milliy
armiyamiz yoshlarimiz uchun mardlik va shon-
sharaf maktabiga aylanmogda. Eng muhimi, xalq
bilan armiya tobora yaqin bo‘lib borayotgani

Oc¢zbekiston Respublikasi
Prezidenti, Qurolli Kuchlar
Oliy Bosh Qo‘mondoni
Shavkat Mirziyoyev raisligida
o‘tkazilgan Xavfsizlik
kengashi yig‘ilishida yoshlarni
vatanparvarlik ruhida
tarbiyalash va harbiy sport
sohasiga yo‘naltirish borasida
muhim topshiriglar belgilab
berilgan edi.

Bugungi globallashuv shiddati mamlakatimizda
yoshlarga oid davlat siyosatini izchil va samarali
amalga oshirish, yosh avlodni vatanparvarlik,
milliy an’ana va qadriyatlarga hurmat ruhida
tarbiyalash, har tomonlama qo‘llab-quvvatlash,
ma’naviy yetuk va jismonan sog‘lom barkamol
yigit-qizlar etib voyaga yetkazish borasidagi
ishlarni yanada kuchaytirishni tagozo etmoqda.

Davlatimiz rahbarining 2022-yil 2-martdagi
“Vatan tayanchi” bolalar va o‘smirlar harbiy-
vatanparvarlik harakati faoliyatini tashkil etish
to‘g‘risida”gi qarori ayni maqsadlarga xizmat
gilgani bilan alohida ahamiyatga ega. Ushbu
hujjat asosida tashkil etilgan mazkur harakat
ayni paytda 300 mingdan ortiq yoshni atrofida
birlashtirib, harbiy-vatanparvarlik, milliy g‘oya va

harbiy soha rivojiga yangicha kuch va sifat
bag‘ishlamogqda.

Haqigly ma’nodagi vatanparvar avlodni
tarbiyalash dolzarb masalalardan biri. Binobarin,
mamlakatimiz taraqqiyotini, xalqimizni yanada
jipslashtirgan Uchinchi Renessansni el-yurtimizni
yurakdan sevgan, uning taqdirini o‘z taqdiri
deb bilgan fidoyi va vatanparvar insonlargina
ta’minlay oladi.

Bugun  ko‘plab  ota-onalar  farzandining
Temurbeklar maktabida tahsil olishi, harbiy bolib,
Vataniga sidgidildan xizmat gilishini istaydi.
Bu yangilanayotgan va farovon O¢zbekistonga
muhabbat, uning tanti xalgiga sadogatdan dalolatdir.
Zero, harbiylar qalbida xalqga, yurtga muhabbat
tuyg‘usi qanchalik jo‘shqin bo‘lsa, xalq ham ularga
shunchalik yaqin bo‘ladi. Aynigsa, yon-atrofimizda
notinchlik hukm surib turgan shu tahlikali kunlarda
odamlarimiz barcha orzu-umidlari, ertasini milliy
armiyamiz va uning istigboli bilan bog‘laydi.

Milliy armiya — bizning faxrimiz va
gururimiz! Uning qudratini namoyon etib
turgan mard va jasur o‘g‘lonlarimiz kechayu
kunduz sergak turib, davlatimiz sarhadlarini
go‘riglayotgani, xalgimiz farovonligi yo‘lida
jonlarini-da berishga tayyor turganini barchamiz
yurakdan his gilishimiz kerak.

O‘zbekiston Respublikasi Qurolli Kuchlari
Oliy Bosh Qo‘mondoni tomonidan ilgari

USHBU MAQOLANI
QORAQALPOQ
TILIDA HAM 0'QISH
UCHUN
QR-KODNI SKANER
QILING!

RIMIZZRO'YOBINING RAVON YO'L

surilayotgan g‘oyalar, fikr va mulohazalarning
mazmun-mohiyati yosh avlod ta’lim-tarbiyasining
nagadar muhim masala ekanini urg‘ulaydi.
Bugungi yoshlarimiz mana shu Vatan, shu
muqgaddas tuprogning ertangi egalari ekanini
qalblarimizga teranroq anglatadi.

“Harbiy xizmatchilarning jangovar ruhi
va jismoniy tayyorgarligini muntazam oshirib
borish, ularning qalbida vatanparvarlik
tuyg‘usini kuchaytirish biz uchun ustuvor
vazifa bo‘lib qoladi. Chunki har qanday
kurashning taqdirini shaxsiy tarkibning bilim
va malakasi, iroda va qat’iyati, o‘ziga bo‘lgan
ishonchi, mardona fazilatlari hal giladi”.

Prezidentimizning O‘zbekiston Respublikasi
Qurolli Kuchlari tashkil etilganining 34 yilligi
va Vatan himoyachilari kuni munosabati bilan
bayram tabrigida aytilgan yuqoridagi tashbehlar
ham barchamizda bildirilgan juda katta ishonchni
oglash mas’uliyatini kuchaytiradi.

Zero, harbiylarimiz azmu shijoati, el-yurtga
sadoqati tufayli xalqimizning tinch va osoyishta
hayoti ta’minlanmogda, mamlakatimizning
mudofaa  salohiyati  mustahkamlanmogda,
milliy armiyamizning jangovar qobiliyati
yuksalmoqda.

Nodir MAHMUDOY,
“Yangi O‘zbekiston” muxbiri

m yYuz.uz_news

Harbiylarimiz azmu shijoati, el-yurtga sadoqati tufayli xalqgimizning tinch
va osoyishta hayoti ta’minlanmogda, mamlakatimizning mudofaa salohiyati
mustahkamlanmogqda, milliy armiyamizning jangovar qobiliyati yuksalmoqda.

Bugungi notinch, talato‘p zamonda barcha tahdidlarga munosib javob bera
oladigan, yaxshi qurollangan zamonaviy armiyagina yurtni qo‘riglash imkoniga
ega bo‘ladi. Shu bois, mamlakatimizda istiglolning dastlabki kunlaridanoq
Qurolli Kuchlarimizni davr talablariga hamohang shakllantirish kun tartibidagi

bosh masala etib belgilandi.

Ayniqgsa, keyingi yillarda milliy armiyani isloh gilish

Prezidentimizning O‘zbekiston Respublikasi
Qurolli Kuchlari tashkil etilganining 34-yilligi
va Vatan himoyachilari kuni munosabati
bilan bayram tabrigida aytilgan yuqoridagi
tashbehlar ham barchamizda bildiril-
gan juda katta ishonchni
oglash mas’uliyatini
kuchaytiradi.

VATAN TRYANGHI”

500 MINGDAN ORTIQ YOSH

MAZKUR HARAKAT AZOSI BOIIDI,,

qadriyatlarga sadogat ruhida tarbiyalashda o‘ziga
X0S 0°rin tutmogqda.

Mamlakat miqyosida umumiy o‘rta ta’lim
maktablarida 10 ming 201 ta, Prezident
maktablarida 14 ta, ixtisoslashtirilgan hamda sport
maktablarida 203 ta “Vatan tayanchi” bolalar va
o‘smirlar harbiy-vatanparvarlik harakati guruhlari

tashkil etilgan.

Mazkur guruh a’zolari Mudofaa ishlari
boshgarmalari huzuridagi harbiy-texnik
mutaxassisliklarni ~ tayyorlash ~ markazlarida

o‘gitildi. Shulardan 3000 ga yagini muddatli
harbiy xizmatga yo‘l oldi. Joriy o‘quv yilidan
nodavlat ta’lim muassasalarida 275 ta, akademik
litseylarda 60 ta, texnikumlarda 469 ta “Vatan
tayanchi” guruhi faoliyati yo‘lga qo‘yildi.
Harakat tomonidan o‘tkazilayotgan “Turon
yo‘lbarslari”, “Vatanparvarlar”, “Shunqorlar”,
“Shijoat va g‘ayrat” kabi harbiy-sport musobaqalari
yosh avlodni Vatan taqdiriga daxldorlik, ma’naviy-
axloqiy, milliy va umuminsoniy qadriyatlar hamda

gonunlarimizga yuksak hurmat ruhida tarbiyalash,
harbiylik kasbiga gizigishni oshirish, ma’naviy-
jismoniy chiniqtirish hamda jamoaviy ishlash
ko‘nikmasini mustahkamlashda muhim ahamiyat
kasb etmoqda.

Shuningdek, mazkur harakatning eng sara
a’zolaridan tashkil topgan tarkib Qozog‘istonda
o‘tkazilgan  harbiy-vatanparvarlik  yig‘inida
Ozarbayjon, Qozog‘iston, Qirg‘iziston, Belarus
va Rossiya yoshlari orasida turli shartlar bo‘yicha

jarayonida, avvalo, uni zamonaviy qurol-yarog‘, texnika

bilan jihozlash va har ganday og‘ir sharoitda
jangovar vazifalarni bajarishga qodir, yugori
malakali kadrlar tayyorlashga alohida
e’tibor qaratilyapti.
Ikkinchidan,
N sohadagi

harbiy
xalqaro  va
mahalliy yutuqlar
hamda ilg‘or taj-
ribalardan  keng
foydalanil-
moqda.

Uchinchidan,
harbiy
xizmatchilarni
ma’naviy-axloqiy
tarbiyalash, harbiy xizmat
sifati, askarlarning kasbiy
mahoratini oshirish eng muhim
vazifa etib belgilangan.
2017-2025-yillarda mamlakatning
mudofaa salohiyatini yanada mustahkamlash

maqsadida sohadagi normativ-huquqiy hujjatlar
takomillashtirildi, huquqiy baza yangilandi. Xususan,

rekord natijalarni qayd etib, faxrli o‘rinlarni
egalladi.

Eng muhimi, umumta’lim maktablarida
chagiruvga qadar tayyorgarlik fani sinflari
moddiy-texnik bazasi mustahkamlanib,
o‘quvchilarning nazariy bilim olishi bilan birga
amaliy mashg‘ulotlarni puxta o‘zlashtirishiga
zamin hozirlandi. Shu tariga o‘tgan davrda 500
mingdan ortiq yosh “Vatan tayanchi” harakati
a’zosi bo‘ldi.

“Vatan tayanchi” guruhlari a’zosiga oliy harbiy
va oliy harbiylashtirilgan ta’lim muassasalariga
o‘gishga kirish uchun to‘plangan ballaridan
besh foiz qo‘shimcha imtiyozli ball beriladi.

Harakat ishtirokchilari Qoragalpog‘iston
Respublikasi, viloyatlar va Toshkent shahri
mudofaa  ishlari  boshgarmalari  huzurida

tashkil etilgan chagiriluvchilarni harbiy-texnik
mutaxassisliklarga ~ tayyorlash ~ markazlarida
chavandozlik, aloqachilik, oshpazlik yo‘nalishlari
bo‘yicha o‘qitiladi va muddatli harbiy xizmatda
mutaxassisligi bo‘yicha xizmatni davom ettiradi.

“Vatan tayanchi” bolalar va o‘smirlar harbiy-
vatanparvarlik harakati fagat a’zolar sonini
oshirishni emas, balki 0‘z kelajagini harbiy xizmat
bilan bog‘lash orzusidagi o‘g‘il-gizlar uchun puxta
tayyorgarlikning dastlabki gadami sifatida yanada
rivojlanishni maqsad gilgan. Ayni yo‘nalishdagi
islohotlar esa sifat va samaradorlikni muttasil
oshirishga xizmat gilyapti.

E’tiborlisi, oliy harbiy ta’lim muassasalarida
o‘gish istagidagi yoshlar safi yildan yilga

\ 2026-yil 14-yanvar, 8-son

2018-yil

“O‘zbekiston
publikasining Mudofaa doktrinasi to‘g‘risida”gi
gonun qabul qilindi. U bilan Qurolli Kuchlarning

9-yanvarda Res-

tashkiliy  tuzilmasi, jangovar kuchi va
tayyorgarligi, shuningdek, mamlakatning mudofaa
qobiliyati mustahkamlandi.

Shartnoma  bo‘yicha xizmat qiladigan
askarlar ulushi 2016-yilda 37 foizni tashkil etgan
bo‘lsa, bugunga kelib, bu ragam 70 foizga yetdi.
Qo‘shinlarni  zamonaviy qurol-yarog® bilan
jihozlash darajasi esa besh baravar oshdi.

Bugun  dunyoda  sodir  bo‘layotgan
harbiy  to‘qnashuvlarda gibrid qurollardan
foydalanilyapti. Bu esa qo‘shinlarimizning ham
jangovar harakatlar paytida bunday qurollardan
foydalanish malakasiga ega bo‘lishini talab giladi.
Buni bugungi vaziyat, davrning o°zi tagozo etyapti.
Milliy armiyamiz hozir ushbu turdagi qurollardan
foydalanish bo‘yicha katta salohiyatga ega.

Yangi O‘zbekistonni har jihatdan taraqqiy
ettirishga doir strategik hujjatlarda  yurtimiz
xavfsizligi va hududiy yaxlitligini saqlash,
jamiyatimizda tinchlik va totuvlikni ta’minlash,

Vatanimiz ~ mudofaa  qobiliyatini  yanada
mustahkamlash ~ va  Qurolli ~ Kuchlarimizni
rivojlantirish ~ ustuvor  yo‘nalishlardan  biri

etib belgilangan. Jumladan, yangi tahrirdagi
Konstitutsiyamizning 64-moddasida “O‘zbekiston
Respublikasini  himoya qilish ~O‘zbekiston
Respublikasi har bir fugarosining burchidir.
Fuqarolar qonunda belgilangan tartibda harbiy
yoki muqobil xizmatni o‘tashga majburdirlar”,
deb yozilgan.

Xalgaro Global Firepower Index reytingida
O‘zbekiston armiyasi Markaziy Osiyoda birinchi,
MDH mamlakatlari orasida to‘rtinchi va dunyoning
162 davlati orasida 58-o0°rinda gayd etilgani bilan
faxrlansak arziydi. Ushbu indeks mutaxassislari
armiyalarni baholashda oltmishdan ortiq mezonni
hisobga olgan. Xususan, mudofaa xarajati
summasi, texnik qo‘llab-quvvatlash, armiya soni,
tanklar, kemalar, samolyotlar va boshqa harbiy
texnikalar soni, mamlakatda neft mahsulotlarining
mavjudligi va geografik joylashuvi xususiyatlari,
ishlab chiqgarish hamda iste’mol hajmi, ma’lum
resurslar va logistika imkoniyatlari kabi ko‘plab
mezonlar o‘rganib chigilgan.

Bugun yoshlarimiz mustaqil yurtimizning
tinchligi, sarhadlarimiz daxlsizligi, xotirjamligimiz
posbonlaridir. Shu ma’noda, navqiron avlod
vakillarini qanchalik barkamol, yetuk qilib voyaga
yetkazsak, ularning har birida or-nomus, milliy
gururni izchil shakllantirib borsak, Vatanimiz
shunchalik qudratli davlatga aylanadi.

Ona Vatanni, xalqimiz tinchligi va
osoyishtaligini  ishonchli ~ himoya  qilish,
vatanparvar bo‘lish, sodiglik, fidoyilik tuyg‘ularini
his etib yashash yoshlarimiz uchun vijdon ishiga
aylanmog i shart.

Yurtimizda Vatan himoyasiga o‘zini bag‘ish-
lagan harbiylarimiz alohida qadrlanib, har yili
14-yanvar — Vatan himoyachilari kuni katta
bayram sifatida keng nishonlanadi. Bu kabi e’tibor
va e’tirof mas’uliyatli kasb egalarining Vatan
oldidagi xizmatlari yuqori baholanishini namoyon
etib, ularga kuch-quvvat, yurt himoyasi borasidagi
faoliyatiga shijoat bag‘ishlaydi.

G‘aybulla ALIMOYV,
Jamoat xavfsizligi universiteti
professori, yuridik fanlar doktori

kengayib bormoqda. Agar buni harakat doirasidagi
ragamlarda ko‘rib chigsak, 2023/2024-0‘quv
yilida 1926 ishtirokchiga imtiyoz berilgan bo‘lsa,
shundan 221 nafari, 2024/2025-0‘quv yilida esa
imtiyoz berilgan 3372 ishtirokchidan 238 nafari
oliy harbiy va oliy harbiylashtirilgan ta’lim
muassasalariga o‘qishga gabul qilingan.

Asosiy vazifamiz erkin fikrlaydigan, yuksak
bilimli, jamiyatda munosib o‘rin egallash
qobiliyatiga ega, mustaqil qaror qabul qilishga
qodir, mamlakati, xalgi va oilasining farovonligi
hamda yanada rivojlanishiga hissa qo‘sha oladigan
vatanparvar yoshlarni tarbiyalashdir. Ustuvor
magsadimiz esa o‘quvchi-yoshlarni tuzilayotgan
guruh atrofida birlashtirish va jipslashtirish, ular
orasida harbiy-vatanparvarlik, o‘quv-tarbiyaviy
tadbirlarni o‘tkazishda asosiy tashkilotchi sifatida
faoliyat yuritish, o‘quvchilarda o‘gish va intizom
bo‘yicha yuqori natijalarga erishishga ishtiyogni
uyg‘otish hamda ularga o‘rnak bo‘lish.

Qisqasi, “Vatan tayanchi” bolalar va o‘smirlar
harbiy-vatanparvarlik harakati doirasidagi ishlar
yoshlarda vatanparvarlik tuyg‘ularini yanada
oshirish, ularning ajdodlarimizga mos avlod bo‘lib
ulg‘ayishida muhim o‘rin tutayotir.

Akobir NURULLAYEY,
“Vatan tayanchi”
bolalar va o‘smirlar
harbiy-vatanparvarlik
harakati rahbari

hagida gap borganda, bugun
mamlakatimiz drayveriga aylangan
elektrotexnika tarmog‘ini yaqqol misol
keltirish mumkin. Oxirgi yillarda aynan I
shu tarmoqda milliy mahsulotlarimiz
soni ham, turi ham keskin ortdi. Yangi  _
ishlab chiqaruvchilar, milliy brendlarimiz ~ §|

Sanoat mahsulotlarini mahalliylashtirish Ii
i

DOIDA YARATUVGHI VA
BOZOR O°RTASIDAGI

MUVOZANAT 5555

Davlatimiz rahbari Oliy Majlis va O‘zbekiston
xalqiga Murojaatnomasida mamlakatimizni
yanada rivojlantirish maqgsadida sanab o‘tgan

paydo bo‘ldi. Hozir xonadonlarimizda
foydalanilayotgan maishiy texnika
vositalarining aksariyati o‘zimizning
tadbirkorlar tomonidan yuqori sifatda
ishlab chiqarilmoqda. Milliy brend
mabhsulotlarimiz ichki bozorlardan
tashqari xorij davlatlariga ham faol
eksport gilinyapti.

Sohibjon TOPILDIYEY,

iqtisodiyot fanlari doktori
|

“Jahon miqyosida raqobat tobora kuchayib borayotgan
hozirgi sharoitda fagat yuqori qo‘shilgan qiymatli mahsulot
ishlab chigaradigan davlatlargina dunyo bozorida o‘z o‘rniga
ega bo‘lmoqda. Shuning uchun iqtisodiyotning barcha

sohalarida yuqori samaradorlikka erishish — kelgusida
islohotlarimizning bosh mezoni bo‘lishi shart” — deya
alohida ta’kidladi Prezidentimiz.

Binobarin, iqtisodiy tajriba va izlanishlar shuni

ko‘rsatadiki, bozor ham, davlat ham yakka holda barqaror
taragqiyotni ta’minlay olmaydi. Bozor erkinligi raqobat,
innovatsiya va samaradorlikni rag‘batlantirsa, davlat ishtiroki
ijtimoiy adolat, barqarorlik va umumiy qoidalarni ta’minlaydi.
Muammo aynan shu ikki kuch o‘rtasidagi muvozanat buzilgan
paytda yuzaga chigadi.

Agar davlat bozorga ortigcha aralashsa, tadbirkorlik
tashabbuslari cheklanadi, raqobat susayadi va iqtisodiy faollik
pasayadi. Aksincha, davlatning roli yetarlicha ta’minlanmasa,
monopoliyalar shakllanishi, narxlarni sun’iy oshirish,
iste’molchilar manfaatlarining buzilishi xavfi ortadi. Shu bois,

zamonaviy iqtisodiy siyosatda eng dolzarb masala — davlat
va bozor o‘rtasida oqilona muvozanatni topish hisoblanadi.

Ayni paytda O‘zbekiston yangi iqtisodiy siyosat bosgichiga
gadam qo‘yib borarkan, davlatning iqtisodiyotdagi rolini aniq
belgilab olishi, uni bevosita ishlab chigaruvchi emas, balki
tartibga soluvchi va kafolatlovchi sifatida shakllantirishi
lozim. Bizning fikrimizcha, aynan shu yondashuv zamonaviy
bozor iqtisodiyoti talablariga to‘liq javob beradi va barqaror
iqtisodiy o‘sishga zamin yaratadi.

Yangi iqtisodiy siyosat davlatni bozordan chetlatishni
emas, balki uning aralashuvini sifat jihatdan o‘zgartirishni
nazarda tutadi. Davlat bozorni boshqarishi kerak emas, ammo
uning adolatli, shaffof va raqobatli ishlashini ta’minlashi
shart. Bu esa qonun ustuvorligi, monopoliyaga qarshi
samarali mexanizmlar va barcha ishtirokchilar uchun teng
sharoit yaratish orqali amalga oshiriladi.

Bugungi kunda fugarolarning farovonligi, tadbirkorlarning
ishonch bilan faoliyat yuritishi va investitsiya muhitining
jozibadorligi aynan shu muvozanatga bog‘lig. Aslida,
davlatning asosiy vazifasi bozorni cheklash emas, balki uni
sog‘lom raqobat asosida rivojlantirishdir. Zero, erkin va
adolatli bozor mavjud jamiyatda sifatli mahsulot, magbul narx
va barqaror ish o‘rinlari shakllanadi.

Davlat va bozor o‘rtasidagi munosabatlar muvozanati
turli mamlakatlarda turlicha shakllangan. Ba’zi holatlarda
davlatning ortigcha ma’muriy aralashuvi tadbirkorlik
faolligini pasaytirgan, investitsiya muhitini zaiflashtirgan.
Boshqa ayrim misollarda esa davlat nazoratining yetarli
darajada emasligi bozorda ustun mavqega ega subyektlarning
shakllanishiga, narxlarni sun’iy oshirish va raqobatni cheklash
holatlariga olib kelgan.

Bozor igtisodiyotining muhim ustunliklaridan biri —
raqobat. Raqobat ishlab chiqaruvchilarning xarajatlarni
gisqartirishga, sifatni oshirishga va innovatsion yechimlarni
joriy etishga undaydigan kuch. Shu bois, raqobat muhitini
muhofaza qilish davlat igtisodiy siyosatining asosiy
yo‘nalishlaridan biri hisoblanadi.

Davlat va bozor o‘rtasidagi muvozanat masalasi bugun
tasodifiy muhokama mavzusi emas, balki O‘zbekistonning
uzoq muddatli taraqqiyot maqsadlari bilan bevosita bog‘liq
strategik yo‘nalishdir. Yangilanayotgan “O‘zbekiston —
2030” strategiyasi aynan shu muvozanatni ta’minlashni
igtisodiy siyosatning markaziga qo‘yadi.

Mazkur strategiyada iqtisodiy o‘sishni jadallashtirish,
xususiy ~ sektor ulushini oshirish, ragobat muhitini
mustahkamlash hamda davlatning iqtisodiyotdagi rolini sifat

oltita ustuvor yo‘nalishlardan biri aynan

iqtisodiyotni yuksaltirishga garatilgan. Xususan,
ikkinchi ustuvor yo‘nalish — iqtisodiyotni
texnologik va innovatsion o‘sish modeliga
o‘tkazishdan iborat.

jihatdan yangilash asosiy ustuvor vazifalar sifatida belgilab
qo‘yilgan. Ushbu yondashuv O‘zbekiston uchun davlat va
bozor munosabatlarini yangi bosqichga olib chigish uchun
mustahkam poydevor bo‘lib xizmat giladi.

Uning muhim jihatlaridan yana biri — davlatning
igtisodiyotdagi bevosita ishtirokini qisqartirish, uning
o‘rniga tartibga soluvchi va kafolatlovchi funksiyalarini
kuchaytirishdir. Ya’ni davlat korxonalarni boshgaruvchi
emas, balki adolatli qoidalarni o‘rnatuvchi, ragobatni himoya
giluvchi va bozor mexanizmlarining samarali ishlashini
ta’'minlovchi institut pozitsiyasini egallashini anglatadi.
Bunday yondashuv zamonaviy bozor iqtisodiyoti talablariga
to‘liq javob beradi.

Strategiyada xususiy mulk daxlsizligini ta’minlash,
tadbirkorlik faoliyatiga ma’muriy to‘siglarni qisqartirish va
investitsiya muhitini yaxshilashga alohida e’tibor garatilgan. Bu
esa bozor mexanizmlarining erkin ishlashi uchun zarur shart-
sharoitlarni yaratadi. Shuni qat’iy ayta olamizki, bozor erkinligi
0°‘z-0‘zidan emas, balki aniq qoidalar va samarali davlat nazorati
mavjud bo‘lgan sharoitdagina ijobiy natija beradi.

E’tirof etish kerakki, mamlakatimizda so‘nggi yillarda
olib borilgan islohotlar endilikda faqat niyat yoki dastur emas,
balki ko‘rinib turgan amaliy natijaga aylangan. Xususan,
O‘zbekiston tarixida ilk bor yalpi ichki mahsulot hajmining
145 milliard dollardan oshgani iqtisodiy o‘sishning real
quvvatga aylanganini bildiradi. Eksport hajmining 23 foizga
oshib, 33,4 milliard dollarga yetgani tashqi bozorlarda
ragobat kuchayib borayotgan sharoitda ham ishlab chigarish
va savdo salohiyati kengayganidan dalolat beradi. Oltin-
valyuta zaxiralarining 60 milliard dollardan oshib, islohotlar
uchun ishonchli moliyaviy tayanchga aylanishi iqtisodiy
barqarorlikni sezilarli darajada kuchaytirdi.

USHBU MAQOLANI
QORAQALPOQ
TILIDA HAM O‘QISH
UCHUN
QR-KODNI SKANER
QILING!

2025-yilda jalb gilingan xorijiy investitsiyalar hajmining
43,1 milliard dollarga yetgani, jami investitsiyalarning yalpi
ichki mahsulotdagi ulushi 31,9 foiz bo‘lgani kelgusi yillarda
igtisodiy faollikning yuqori sur’atlarda davom etishi uchun
mustahkam zamin yaratadi. Xalgaro reyting agentliklari
tomonidan suveren reytingning “BB-" darajasidan “BB”
pog‘onasiga ko‘tarilgani esa tashqi resurslar narxini
pasaytirish, foiz stavkalarini 1-1,5 punktga tushirish hamda
yillik tashqgi qarz xarajatlarini kamida 300 million dollarga
gisqartirish imkonini beradi.

Prezidentimizning yuqorida ta’kidlaganimizdek
Murojaatnomada ~ 2026-yil  uchun iqtisodiy-ijtimoiy
transformatsiyani jadallashtiradigan 6 ta ustuvor yo‘nalish
taklif etilgan. Ishonchimiz komilki, bu yondashuv “davlat
iqtisodiyotni boshqarishi kerak” yoki “bozor barcha narsani
hal giladi” degan ikki keskin qarash o‘rtasidagi eng magbul
— pragmatik yo‘ldir. Chunki har bir yo‘nalishda davlatning
vazifasi bir xil: sharoit yaratish, qoida va adolatni ta’minlash,
infratuzilma va inson kapitalini kuchaytirish; bozorning
vazifasi esa — investitsiya, tashabbus, raqobat va innovatsiya
orqali o‘sishni tezlashtirish.

Murojaatnomadagi ushbu olti yo‘nalishni birlashtirib
turadigan umumiy g‘oya shundan iboratki, davlat — muhit
va qoida yaratadi; bozor — o‘sish va qo‘shilgan giymat
yaratadi. Ishonchimiz komilki, ana shu hamkorlik modeli
mustahkamlansa, 2030 maqgsadlari ham, farovonlik mezonlari
ham real natijaga aylanadi.

Keltirilgan tahlillar va raqamlar shundan dalolat beradiki,
so‘nggi yillarda erishilgan iqtisodiy va ijtimoiy natijalar
tasodifly emas. Ular davlat va bozor o‘rtasida shakllanib
borayotgan yangi hamkorlik modeli samarasidir.

Eng muhimi, iqtisodiy islohotlar inson hayotida sezilarli
natija berishi lozim. Barqaror iqtisodiyot bu — faqat yalpi
ichki mahsulot hajmining o‘sishi emas, balki bargaror ish
o‘rinlari, barqaror daromad, sifatli xizmatlar va ijtimoiy
himoya demakdir. Xalq farovonligi esa davlat siyosati va
bozor mexanizmlari qay darajada uyg‘un ishlayotganining
eng aniq mezoni hisoblanadi.

Xulosa gilib aytganda, davlat va bozor o‘rtasidagi ogilona
muvozanatni saglash — yangi O‘zbekiston taraqqiyotining
strategik yo‘li. Bu yo‘l orqali mamlakatimiz iqtisodiy jihatdan
bargaror, ijtimoiy jihatdan adolatli va kelajak avlodlar uchun
mustahkam imkoniyatlar yaratadigan davlatga aylanadi.
Olib borilgan tahlillar asosida aytishimiz mumkinki, ana
shu muvozanat saglangan taqdirdagina islohotlar chinakam
xalqchil, taraqgiyot esa izchil bo‘ladi.

SANOATNING MUHIM DRAYVERI

MAHALLIYLASHTIRISH VA AHOLI BANDLIGINI
TA'MINLASHDA KATTA TARMOQQA AYLANDI

Oyillar
davomida

tarmoqda ishlab chiqarish
hajmi 8,1 barobar oshib, sohaning
sanoatdagi ulushi 3,5 foiz, tovarlar
eksportida 10 foizni tashkil etdi. Bugungi
kunda elektrotexnika yo‘nalishida mingdan ortiq
kichik va o‘rta korxona faoliyat yuritib kelyapti. Sohada
35 mingdan ziyod ishchi-xodim mehnat qilmoqda. Shu
jihatdan ushbu tarmoq mamlakatimiz iqtisodiyotining muhim
o‘sish nuqtalaridan biri, aholi bandligini ta’minlashning katta
yo‘nalishi sifatida namoyon bo‘lmoqda.

Yurtimizdagi rivojlanishlar ko‘lami, taraqqiyot istigbollari
ham bunga zamin yaratayotgani sir emas. O‘tgan 2025-
yil mamlakatimiz iqtisodiyotida katta natijalar bilan
tarixga muhrlandi. Davlatimiz rahbarining Oliy Majlis va
O‘zbekiston xalqiga yo‘llagan Murojaatnomasida erishilgan
natijalar, yutuglar sarhisob gilinar ekan, katta-katta raqamlar
tilga olingani bejiz emas. Ko‘z o‘ngimizda ana shu natijalar
ro‘y berdi va bunda barchamiz ishtirok etganimiz kishini
quvontiradi.

Xususan, 2025-yilda tariximizda ilk bor yalpi ichki
mahsulotimiz 145 milliard dollardan oshgani ulkan
islohotlar samarasidir. Bunda iqtisodiyotning har bir sohasi,
tarmog‘ining hissasi bor. Rivojlanishlar ko‘rsatkichi barcha
yo‘nalishlarda birdek izchillik bilan o‘sib boryapti. Natijalari
esa xalqimiz turmush farovonligida ko‘zga tashlanmoqda.

2025-yil elektrotexnika sanoati uchun muvaffaqiyatli,
yuqori natijalarga boy bo‘ldi. Ayni paytda sinovlardan ham
xoli bo‘lmadi. Gap shundaki, jahon iqtisodiyoti logistika
zanjirlaridagi uzilishlar, xomashyo narxlari o‘zgaruvchanligi,
aynigsa, mis va elektron komponentlar bozoridagi tanqislik
saglanib qoldi. Shu bilan birga, ayrim mintaqalarda geosiyosiy
beqarorlik kuzatildi.

Ana shunday murakkab sharoitga gqaramay, O‘zbekiston
elektrotexnika sanoati davlatimiz rahbari tomonidan belgilab
berilgan aniq sanoat siyosati, investitsiyaviy muhitning
yaxshilanishi va mahalliylashtirish dasturlari hisobiga
barqaror o‘sishni saglab qoldi. 2025-yilni soha uchun
“iqtisodiy sakrash va barqarorlashuv yili”, deb baholasak
bo‘ladi.

Yil avvalida gilingan rejalar o‘zini oglab, ofsish
ko‘rsatkichi 1,5 barobar bo‘ldi. 2025-yilda ishlab chiqarish
hajmi 35 trillion so‘mga, eksport hajmi esa qariyb 1,5
milliard dollarga yetdi. Misni gayta ishlash hajmi 100 ming
tonnani tashkil etdi. Yaqin yillargacha ushbu ko‘rsatkich 32
ming tonnani tashkil etganini hisobga olsak, o‘sish sezilarli
darajada yuqori ekanini ko ‘rish mumkin. Bu keyingi yillarda
misdan yuqori giymatli mahsulot yaratishga bo‘lgan talab
ortib borayotganidan ham dalolat.

Milliy brendga ishonch

Mahalliylashtirish dasturi doirasida o‘tgan yil davomida
yurtimizda 5 trillion so‘mlik elektrotexnika mahsulotlari ishlab
chiqarildi. Bu 2023-yildagiga nisbatan qariyb ikki barobar
o‘sishni anglatadi. Elektrodvigatellar, lift va eskalatorlar,
sanoat sovitish tizimlari, elektron plitalar, quyosh panellari,
suv nasoslari va isitish uskunalari kabi yangi mahsulotlar
o‘zlashtirildi. Bu natijalar elektrotexnika sanoatida nafaqat
ishlab chiqarish quvvatlari kengaygani, balki mahsulot turlari
diversifikatsiya qilinib, yuqori qo‘shilgan giymatga ega
tovarlar ulushi oshganini ko‘rsatadi.

2025-yilda sohaga jalb etilgan investitsiya hajmi
213,1 million dollarni tashkil etdi. Bu, asosan, ikkita
yirik yo‘nalish — misni qayta ishlash klasteri hamda
maishiy texnika va isitish uskunalari ishlab chiqarish
loyihalariga yo‘naltirildi.

Avvallari loyihalar, asosan, poytaxt va unga yondosh
hududlarda amalga oshirilgan. 2025-yilda esa loyihalar
yurtimizning barcha hududlarini gamrab oldi. Hududlarda
yirik investitsion loyihalar amalga oshirildi. Umumiy qiymati
587 million dollarlik 71 ta loyiha ishga tushirilgan bo‘lsa,
shuning 70 foizi Qoragalpog‘iston Respublikasi va viloyatlar
hissasiga to‘gri keldi. Yil davomida Ohangaron tumani,
Farg‘ona shahri hamda Urganch tumanida texnoparklar
tashkil etilib, 403,2 million dollarlik 26 ta loyiha amalga
oshirilib, shundan 5 tasi 2025-yilda ishga tushirildi. Yangi
quvvatlarda mis trubka va fitinglar, yuqori kuchlanishli
kabellar, identifikatsiyalovchi sim kartalar, maishiy texnika
mahsulotlari ishlab chiqgarilyapti.

Loyihalarda asosiy urg‘u yangi mahsulot va ishlab
chiqarish texnologiyalariga qaratilmoqda. Masalan, birgina
poytaxtimizdagi zamonaviy texnoparkda umumiy giymati 465
million dollardan ziyod 17 ta loyiha ro‘yobga chiqarilyapti.
Elektron gaz hisoblagichlar, maishiy sovitkichlar, sanoat

o‘zlangan rejalar
va loyihalarning
ko‘lami

keng. Mamlakatimiz

elektrotexnika sanoatida
kuchayib borayotgan
quvvatlar, sharoit va
tajriba mazkur loyihalarni
faol amalga oshirishga
imkon beradi.

konditsionerlari va sovitish tizimlari, suv nasoslari, lift va
eskalatorlar, forma va qoliplar ishlab chiqarishga oid yangi
loyihalar ishga tushirildi.

O‘zbekiston elektronika va yarimo‘tkazgichlar sanoatini
rivojlantirishga qadam qo‘yayotgan davlatlar qatoriga kirib
bormoqda. Mamlakatimizda Malayziya va Singapur kabi
dunyoning yetakchi mamlakatlari tajribasini qo‘llash va
bu orqali hamkorlikni kengaytirishga dastlabki harakatlar
boshlangan. 2025-yilda Malayziyaning “MIMOS Berhad”
tashkiloti bilan hamkorlikda O‘zbekistonda mikroelektronika
va yarimo‘tkazgichlar sohasini rivojlantirish bo‘yicha ikki
tomonlama kelishuvlarga erishildi. Bu integral mikrosxemalar
dizaynini yaratish, kremniy plastinalar ishlab chigarish
hamda yarimo‘tkazgichlarni yig‘ish va sinovdan o‘tkazish
yo‘nalishlarini qgamrab oladi.

Umuman, bu jarayonlarda mahalliy tadbirkorlar asosiy
ishtirokchiga aylanadi. Shu bois, elektrotexnika sanoatida
tadbirkorlarni qo‘llab-quvvatlashga katta e’tibor garatilyapti.
Ularning faolligi bilan yangidan yangi ishlab chiqgarish
quvvatlari, turli nomdagi mahalliy brendlar paydo bo‘ladi.
Hududlarda ishga tushirilayotgan loyihalarning katta gismi
kichik va o‘rta biznes vakillari hissasiga to‘g‘ri keladi.

Zamonaviy standartlar asosida ishlab chiqarilgan
mahsulotlarni  tashqi  bozorlarga  realizatsiya  gilish
ham osonroq kechadi. Bu O‘zbekistonni mintaqadagi
elektrotexnika xabiga aylantirish bo‘yicha oldimizga qo‘ygan
vazifamizning bir gismi hamdir. Buning uchun hamkor va
qo‘shni mamlakatlarda ishlab chiqarish sanoatini tashkil
etib, yurtimizdan butlovchi va ehtiyot qismlar yetkazib
berish choralari ko‘rilmogda. Jumladan, Tojikiston va
Qozog'istonga issiqxona qozonlari, televizor, muzlatkich
va sovitkichlardan tashqari, suv isitkich, oshxona plitalari,
minipech, changyutkich, oshxona dudbo‘roni, kir yuvish
mashinasi kabi maishiy texnika ishlab chigarish uchun zarur
bo‘lgan butlovchi va ehtiyot gismlar yetkazib berish hajmlari
oshirildi.

Yangi bozorlarga ilk gadam

Elektrotexnika hozir dunyodagi eng katta bozorlardan
biri hisoblanadi. Zamonaviy texnologiyalar rivoji elektron
mahsulotlarga talabni kun sayin oshiryapti. Shunday sharoitda
bu bozorga kira olgan, unda oz o‘rnini egallagan davlatlar
yaxshigina daromadga ega bo‘ladi. Ya’ni ishlab chiqarish
quvvatlari bilan birga eksport ko‘rsatkichlarini ham oshirish
asosiy vazifalarimizdan biridir.

2025-yil bu borada sezilarli ko‘rsatkichlarga erishdik deb
ayta olamiz. Eksportyor korxonalarimiz tomonidan giymati
1,5 milliard dollarlik elektrotexnika mahsulotlari xorijlik
buyurtmachilarga yetkazildi. Eksport geografiyamiz 72 ta
davlatga yetdi. Mahsulotlarimiz ilk bor Daniya, Bahrayn,
Indoneziya kabi yangi bozorlarga kirib bordi. AQSH, Kanada,

Mirziyod YUNUSOV,
“O‘zeltexsanoat” uyushmasi

boshgaruvi raisi
_____________________________________|

Hindiston, BAA, Turkiya, Buyuk Britaniyaga eksportni yo‘lga
qo‘ygan mahalliy korxonalarimiz soni ham ortdi. “GSP+”
imtiyozlaridan foydalangan holda Yevropa mamlakatlarining
0°‘ziga 22 ta korxonamiz qariyb 150 million dollarlik mahsulot
eksport gilishga erishdi.

Jahon tendensiyasi ko‘rsatmoqdaki, an’anaviy sotish
usullaridan ko‘ra, onlayn tarzda marketpleyslar orqali
savdo qilish anchagina byurokratik to‘siglardan xalos
etadi. Shu bois, joriy yilda Buyuk Britaniyaning “Pitaks”,
Fransiyaning “Auchan” va “Leroy Merlin”, Rossiyaning
“M.Video-Eldorado”, “DNS Atlas” va “Wildberries” hamda
Qozog‘istonning “Sulpak” va “Texnodom” kabi yirik savdo
tarmoglari orgali mahalliy mahsulotlarning eksport ko‘lamini
kengaytirish harakatlari faollashdi. Xususan, Rossiya va
Qozog'iston bozorlariga yirik marketpleyslar orqali kirib
borib, to‘g‘ridan to‘g‘ri yakuniy iste’molchiga mahsulot
yetkazib berish tizimi yo‘lga qo‘yildi. Natijada Rossiyaga
eksport hajmini 500 million dollar, Qozog‘iston bozoriga 300
million dollarga yetkazish magsad gilingan.

Bundan tashqari, avval yaxshi e’tibor berilmagan
Afg‘oniston bozoriga ham asta-sekinlik bilan kirib
boryapmiz. 2025-yilning noyabr oyida Afg‘onistonning
Mozori Sharif shahridagi eng gavjum savdo hududida
“Uzelectronics” multibrend savdo markazi ochilishi bu
yo‘nalishdagi muhim qadamlardan biri bo‘ldi. Ushbu
markazda O‘zbekistonda ishlab chiqarilgan elektrotexnika
mahsulotlari sotuvi yo‘lga qo‘yildi. Ayni paytda 25 ta
o‘zbek kompaniyasi tomonidan 500 dan ortiq turdagi
mahsulot xaridorlarga taqdim etilmoqda.

Afg‘oniston bozorida yana ikkita shunday savdo markazi
ish boshlaydi. Bu orqali ushbu mamlakatga eksport hajmini
10 million dollarga yetkazish ko‘zda tutilgan. Qolaversa,
Rossiyada multibrend servis markazi tashkil etish hamda
marketpleyslar orqali ushbu davlatga eksport hajmini 500
million dollarga yetkazish, AQSHda mahsulotlarni tarqatish
markazlari tashkil etish orqali yirik kompaniyalar ta’minot
zanjiriga kirish va 120 million dollarlik eksportni amalga
oshirish bo‘yicha faol harakatlar qilinmoqda.

2026-yildan kutilmalarimiz

2025-yil davomida erishilgan natijalar bu yildagi rejalar
uchun ham muhim asos bo‘ladi. 2026-yilda elektrotexnika
sanoati oldiga qo‘yilgan maqsadlar katta. Avvalo, ishlab
chiqarish hajmini 50 trillion so‘mga, eksportni esa gariyb
3 milliard dollarga yetkazish, shuningdek, investitsiyalar
hajmini 250 million dollardan oshirish rejalashtirilgan.
Hududlarda yangi klasterlar tashkil etilib, yirik loyihalar
ishga tushiriladi. Jarayonda mahalliy ishlab chigaruvchilarni
qo‘llab-quvvatlash, kooperatsiya alogalarini kengaytirish,
texnologik yangilanishlarni joriy etish va tashqi bozorlarda
milliy mahsulotlar raqobatbardoshligini oshirishga ustuvor
ahamiyat qaratiladi.

Jahon iqgtisodiyotining globallashuvi va yangi texnologik
rivojlanishga otish jarayoni dunyo tovar vamoliyabozorlarida,
raqamli texnologiyalarni joriy etish sohasida raqobatbardosh
zamonaviy kadrlarga talabni tobora kuchaytirmogda. Bu,
0‘z navbatida, 2025-2030-yillarda korxonalarning muhandis
kadrlarga bo‘lgan ehtiyojini o‘rganishga olib keldi. Shundan
kelib chiqib, kelgusida tarmoq uchun 15 ming 200 nafar,
shundan 3400 nafar oliy va 11 ming 800 nafar o‘rta ma’lumotli
mutaxassis kadrga ehtiyoj reja qilinmoqda.

Sohada xalgaro hamkorlik yanada kengaytiriladi.
Jumladan, Xitoyning “Gotion” kompaniyasi bilan hamkorlikda
litiy batareyalar, Daniyaning “FLSmidth” kompaniyasi bilan
tog‘-kon sanoati uskunalari, 2027-yilda esa Xitoyning “Great
Wall” kompaniyasi bilan hamkorlikda server va displeylar
ishlab chigarish yo‘lga qo‘yiladi. Yangihayot tumanidagi
“Yangi avlod” sanoat zonasida elektrotexnika yo‘nalishida
ham yirik loyihalarni amalga oshirish ishlari boshlangan.

Umuman, ko‘zlangan rejalar va loyihalarning ko‘lami
keng. Mamlakatimiz elektrotexnika sanoatida kuchayib
borayotgan quvvatlar, sharoit va tajriba mazkur loyihalarni
faol amalga oshirishga imkon beradi.

Poytaxt maktablarida yangi loyihaga start berildi

Yoshlar o‘rtasida xorijiy tillarni o‘rganish yildan yilga ommalashib,
xalqaro sertifikatlarni barvaqt qo‘lga kiritayotganlar safi kengayib
boryapti. Yaqginda Andijon shahridagi 13-maktabning 6-sinf o‘quvchisi
Muhammadiy Tursunov xalqaro IELTS imtihonidan 7,5 ballni qo‘lga
kiritgani haqidagi xushxabar so‘zimiz tasdig‘idir.

Shunday yutuqlarni qo‘lga  kiritishda
mamlakatimizda  xorijiy tilni o‘rganishni
ommalashtirish bo‘yicha gilinayotgan ishlar,
oddiy maktablarga ham xorijiy til egalarini jalb
etish kabi sa’y-harakatlar muhim omil bo‘lyapti.
Xususan, o‘tgan yili 420 tamaktabda ikkita xorijiy
tilni o‘qitish amaliyoti yo‘lga qo‘yildi. “Xorijiy
tillarni o‘gitish bo‘yicha eng yaxshi maktab”
tanlovi ta’sis etilib, g‘oliblarga katta migdorda
pul mukofoti berilgani, 300 dan ziyod o*gituvchi
va o‘quvchi Buyuk Britaniya, Germaniya va
Fransiyaga ta’lim sayohatiga yuborilgani yosh
avlod vakillarini yanada ruhlantirdi. Xorijiy tilni
bilish haqidagi sertifikatlarga ega o‘qituvchilarga
ustama berish tartibi joriy gilingani esa oylik
maoshi 1000 dollarga yetgan o‘qituvchilar
safining kengayishiga xizmat qilyapti.

So‘nggi to‘rt yilda yurtimizda sertifikatga
ega o‘quvchilar soni 5 barobar ortib, 11
mingdan 53 ming 204 nafarga yetdi. Bu borada
maktablarga jalb etilgan xorijlik 1500 dan
(Toshkentda 600 nafardan) ortiq mutaxassisning
sezilarli hissasi bor. Kelgusida bu ko‘rsatkich 2
barobar oshirilishi rejalashtirilgan. Ayni paytda
viloyatlardagi muayyan maktablarda, Toshkent
shahrida esa har bir maktabda kamida bir
nafardan xorijlik o“gituvchi faoliyat yuritmoqda.
Mamlakatimizda 2023-yildan boshlab til egalari
va chet ellik yuqori malakali mutaxassislar
umumta’lim maktablariga jalb etilyapti.

Yana bir “Toshkent tajribasi”

2025-yil  oktyabrda
ta maktabda  o‘quvchilarni

poytaxtimizdagi 12
kasb-hunarga

yo‘naltirishga qaratilgan “Toshkent tajribasi”’ga

start berilgan edi. Mazkur loyihada ham yoshlarning
xorijiy tillarni chuqur o‘rganishiga alohida e’tibor
qaratilgan. Joriy yilning 12-yanvaridan, ya’ni o‘quv
yilining III choragidan boshlab poytaxtimizda
sinov tariqasida boshlangan “Kelajak uchun xorijiy
til” loyihasi esa aynan chet tillamni o‘rganishni
ommalashtirish va o‘quvchilarni har tomonlama
qo‘llab-quvvatlashga qaratilgan. Bunda maktab
o‘quvchilari bevosita chet ellik mutaxassislardan
tilni bepul o‘rganadi.

Loyihaning birinchi bosqichida test asosida
o‘quvchilarning til bilish darajasi aniglanadi.
Natijalar tahlil gilingach, bolalar turli darajali
guruhlarga ajratiladi. Debat, Moviye, Speaking
club, go‘shimcha darslar, MOCK testlarni ham
xorijlik o‘qituvchilar bepul tashkil etadi.

MOCK testlarini ishlash uchun 90 dagiqa
vaqt beriladi. Bunda bolalarning tinglab
tushunish, grammatika va o‘gib tushunish
natijalari baholanadi. Shunga ko‘ra, yuqori
sinf o‘quvchilari xorijlik ekspertlar ishlab
chiggan mutlago yangi metodika asosida til
bilish ko‘nikmasi bo‘yicha guruhlarga bo‘linib,
chet ellik mutaxassislar, til egalari tomonidan
o‘gitiladi. O‘quvchilarga yangi metodikaga
mos zamonaviy adabiyotlar va o‘quv dasturlari
ham taqdim etiladi. Sinfxonalar kerakli
audio va videomateriallardan foydalanish
uchun moslashtiriladi. Shuningdek, xorijlik
mutaxassislar haftada 2 soat mahalliy chet tili
o‘gituvchilari uchun ham mahorat darslari va
malaka oshirish kurslarini tashkil etyapti. Bu,
0‘z navbatida, mahalliy pedagogning dars berish
metodikasi takomillashuviga xizmat qilmoqda.

Poytaxtimizdagi umumta’lim maktablari
direktorlari va ularning o‘rinbosarlari, xorijiy

club, go‘shimcha
darslar, MOCK
testlarni ham xorijlik
o‘qgituvchilar bepul tashkil

til egalari va mahalliy chet tili o‘gituvchilari
uchun ham o‘quv-seminarlar tashkil etildi.
Mashg‘ulotlarda maktablarda xorijiy tillarni
o‘qitish samaradorligini oshirish, chet ellik
mutaxassislar hamda mahalliy pedagoglar
bilan ishlashda zarur bo‘ladigan ko‘nikmalar
atroflicha ~ muhokama qilindi. =~ Maktab
mas’ullariga chet tillarni o‘qitish darajasini
oshirish maqgsadida dars tagsimotini qayta
ko‘rib chigish, dars jadvallariga tegishli
o‘zgartirish va qo‘shimchalar kiritish bo‘yicha
zarur tushuntirishlar berildi.

Loyiha doirasida ilk bor Toshkent shahridagi
326 ta maktabning 40 mingdan ziyod 11-sinf
o‘quvchisining xorijiy tilni o‘zlashtirish darajasi,
jumladan, gapirish, eshitib tushunish, yozish
va o‘qish ko‘nikmalari xalqaro standartlar
asosidagi MOCK testlari orgali aniglandi. 90
dagiqgali sinovlarda o‘quvchilarning bilimi 3
ta modul asosida baholandi. Aksariyat yoshlar
test sinovida yaxshi natija ko‘rsatdi. 100 ballik
natija qayd etganlar ham bor. Loyihadan asosiy
maqsad ham mana shunday yuqori ko‘rsatkichli
yoshlar safini kengaytirish. Bu esa bitiruvchi sinf
o‘quvchilarining xorijiy tilni to‘rtta ko‘nikma
bo‘yicha mukammal o‘zlashtirib, ta’limning
keyingi bosgichiga o‘tishini ta’minlashga
xizmat giladi. Endi bitiruvchi sinf o‘quvchilari
xorijiy tillarni bevosita xorijlik pedagoglardan
o‘rganish, maktabni til bilish sertifikati olgan
holda bitirish imkoniyatiga ega bo‘ladi.

Jarayonni yanada sifatli yo‘lga qo‘yish uchun
keng qamrovli tanlovlar o‘tkazilyapti. Chet tili
darsliklari, o‘quv rejalari va dasturlarini ishlab
chigish bo‘yicha ham o‘quvlar tashkil etildi.
Yangi darsliklar, o‘quv dasturlari tayyorlandi.
Bu borada oxirgi ma’lumotlar, nufuzli xorijiy
tashkilotlar mutaxassislari ko‘rsatmalari va
kitoblaridan foydalanildi. Yangi dasturlar yoshlar
gayta baholanganida, ularning sertifikat olishi va
xorijly tilni bilish darajasi oshishi, bilimining
sezilarli o‘sishiga xizmat giladi. May oyida
yakunlanadigan tajriba-sinov keyingi o‘quv
yilidan Buxoro, Xorazm va Samarqandda ham
joriy qilinishi ko‘zda tutilgan. Buyuk Britaniya,
AQSH, Filippin, Hindiston kabi davlatlardan jalb
gilinayotgan xorijlik mutaxassislar hududlarga
viloyatlarning ijtimoiy-iqtisodiy imkoniyatidan
kelib chigib tagsimlangan.

So‘nggi to‘rt yilda yurtimizda sertifikatga ega o‘quvchilar soni 5 barobar ortib,
11 mingdan 53 ming 204 nafarga yetdi. Bu borada maktablarga jalb etilgan xorijlik 1500 dan
(Toshkentda 600 nafardan) ortiq mutaxassisning sezilarli hissasi bor.

Manfaatdorlik nimada?

Andijon viloyatining Qo‘rg‘ontepa tumanida
xorijlik 7 pedagog maktablarda dars beryapti.
Ularning barchasi til bilish bo‘yicha xalqaro
sertifikatga ega.

Shu o‘rinda savol tug'ilishi tabiiy: katta
xarajat talab giladigan loyiha o‘quvchilarga nima
beradi? O‘zimizda ham bilimli muallimlar bor-
ku?

— Maktabimizda eronlik Fuad Alnosiri ingliz
tilidan dars beryapti. U kabi barcha xorijlik
o‘gituvchilarning mamlakatida ingliz tilidan
birinchi yoki ikkinchi til sifatida foydalaniladi,

— deydi Mirzo Ulug‘bek tumanidagi
279-maktabning ingliz tili o‘gituvchisi Baxtiyor
Perdeshov. — O‘zbekistonda esa ingliz tili

xorijiy til sifatida o‘gitiladi. Shu sababli chet
ellik o‘gituvchilar yordami bilan ta’lim sifati
oshadi deb o‘ylayman. Masalan, o‘zim ham
chet tiliga doir murakkab savollarga xorijlik
hamkasbim ko‘magida javob olaman. Xalqaro
sertifikatlarga ega bo‘lish hozirgi yoshlarning eng
asosiy maqsadlaridan biri. Ammo buning uchun
til o‘rganishga qizigishning o‘zi yetarli emas.
Maktablarda ham qo‘shimcha darslar o‘tilishi
kerak. Loyiha doirasida fakultativ darslar (4
soat) o‘tilishi yo‘lga qo‘yilgani bitiruvchi sinflar
uchun ayni muddao bo‘ldi. Janob Fuad ham buni
e’tirof etdi. O‘quvchida ijodkorlik qobiliyatini
shakllantirishga bu loyiha keng imkon beradi.
Zero, xorijiy tilni o‘rganishda o‘qish, yozish,
tinglash va gapirishni mukammal bilish kerak.
Yil yakunida ko‘plab o‘quvchilarimiz xalqaro
va millly sertifikatlarni qo‘lga kiritadi. Shu
ma’noda, Toshkent shahrida yo‘lga qo‘yilgan
bu tajriba viloyatlarda ham tatbiq etilsa, samara
beradi deb o‘ylayman.

Andijon viloyati Qo‘rg‘ontepa
tumanidagi 20-maktab o‘gituvchisi Muhayyo
O‘zganboyevaning aytishicha, janubiy afrikalik
o‘gituvchining kelgani, avvalo, o‘quvchilarning
kayfiyatiga ijobiy ta’sir qilgan. Mahalliy
muallimlar  turli metodlardan  foydalanib
yodlata olmagan bilimlarni o‘quvchilar xorijlik
pedagogning darslarida binoyidek o‘zlashtirib
olgan. Qolaversa, maktabdagi sertifikati yo‘q
o‘gituvchilar ham harakatga tushib qolgan.
Xullas, xorijlik mutaxassislarning maktablarga
jalb etilayotgani hammani mamnun etmoqda.
Chunki o‘quvchilarning bilimida o‘sish bor.
Chet tilida nutqi ancha rivojlangan. Boshlang‘ich
sinflar ham xorijlik muallimning darsga kirishini
intiglik bilan kutadi.

2023-yildan buyon yurtimiz maktablarida
xorijlik til egalari faoliyat yuritib kelyapti.
Qaysi biri bilan gaplashmang, O‘zbekis-
tonni, o‘zbek yoshlarini, urf-odatlarimizni
juda yaxshi ko‘rishi haqida aytadi.
Jumladan, Misrdan kelgan Sami Sulaymon
yoshlarimizning til o‘rganishga astoydil
intilayotganini yuqori baholadi.

2026-yil 14-yanvar, 8-son

— Mamlakatingizda istigbolli loyihaga
start berilgan. Bu o‘quvchilarning til bilish
ko‘nikmasini yanada oshirishga yordam beradi.
Ushbu jarayonda biz, xorijiy mutaxassislar

mahalliy —muallimlar  bilan  hamkorlikda
ishlayotganimiz,  xususan,  o‘quvchilarning
til bilish ko‘nikmasini rivojlantirish yo‘lida
izlanayotganimiz, albatta, samara beradi, —
deydi misrlik o‘gituvchi.

Xorijlik til egalari nafagat umumta’lim
maktablarida, balki yurtimizdagi oliygohlarda
ham samarali ishlab kelyapti. Jumladan,
O‘zbekiston davlat jismoniy tarbiya va
sport universitetida bepul turk tili kursini
yuritayotgan Hasan Kaya til o‘rganishga
nafaqat talabalar, balki professor-
o‘qituvchilar va boshqa xodimlar ham gizigish
bildirayotganidan mamnun.

— Turkchada bir gap bor: “Bir lison — bir
inson, ikki lison — ikki inson”. Sizlar esa “Bir
til — bir odam, ikki til — ikki odam”, deysiz.
Birgina shu hikmat xalglarimiz chet tilini
o‘rganish naqadar muhimligi borasida yakdil
fikrga egaligini ko‘rsatadi, — deydi Hasan Kaya.
— Demak, turkiy xalglar sifatida o‘xshash fikr
yuritamiz va til o‘rganish bo‘yicha mantiqimiz
ham bir xil. Ana shu nuqtayi nazardan ikki davlat
o‘rtasidagi alogalarni har sohada kuchaytirish
magsadida qariyb 35 yildan beri Turkiyadan
O‘zbekistonga turk tilini o‘rgatish uchun
o‘gituvchilar va akademiklar yuborilmogda.

Davlat umumta’lim muassasalariga til
egalari va yuqori malakali xorijlik mutaxassislar
jalb etilgani natijasida birgina Toshkent
shahrida sertifikatga ega o‘quvchilar soni
2022/2023-0‘quv yilida 3779 nafarni tashkil
etgan edi. 2024/2025-0‘quv yilida bu ko‘rsatkich
qariyb 1,7 barobar oshdi. Poytaxtimizdagi
97-maktabning bitiruvchilaridan biri, kanadalik
muallim ko‘magida ingliz tilini chuqur
o‘rganayotgan Sevinch Bahromova IELTS
imtihonida gatnashib, 7,5 ballni qo‘lga kiritdi.

Sevinch kabi xorijlik ustozi yordamida
rivojlangan davlatlarda til bilish darajalarini
namoyon qilib kelayotgan, xalqaro sertifikatlarga
ega bo‘layotgan yoshlar ko‘p. “Kelajak uchun
xorijiy til” loyihasi bitiruvchilar orasida Sevinch
singari chet tili bilimdonlari ko‘payishiga xizmat
giladi.

Maktabgacha va maktab ta’limi vazirligi
ma’lumotiga ko‘ra, loyihada eng yaxshi
natija qayd etgan maktab rahbariyati, ushbu
maktabdagi chet tili fani o‘gituvchilari va
vazirlikning tuman bo‘limi rahbari xorijga ta’lim
sayohatiga yuboriladi. Buning uchun o‘quv yili
yakunida maktablarning natijalari tahlil gilinadi
va maxsus yorliglar beriladi. 12-yanvardan
boshlangan loyiha doirasidagi ishlarni mas’ullar
muttasil o‘rganib, kuzatib bormoqda.

Munojat MO‘MINOVA,
“Yangi O‘zbekiston” muxbiri

Inson taqdiriga befarq
bo‘lmaslik, xususan, ayollar

va bolalarning dardiga

quloq tutish, zo‘ravonlikka
murosasiz munosabatni qonun
darajasida qaror toptirish yangi
O¢zbekiston taraqqiyotining
ustuvor mezoniga aylandi.
Mamlakatimizda inson gadrini
ulug‘lash tamoyili davlat
siyosatining bosh g‘oyasi sifatida
hayotga tatbiq etilayotgan bir
paytda tazyiq va zo‘ravonlikdan
jabrlangan xotin-gizlar hamda
bolalarni himoya gqilish masalasi
alohida ahamiyat kasb etmoqda.

So‘nggi yillarda O‘zbekistonda mazkur
yo‘nalishda mustahkam huquqiy baza shakl-
lantirildi. Xususan, “Xotin-qizlarni tazyiq va
zo‘ravonlikdan himoya gilish to‘g‘risida”gi,
“Bola huquglari kafolatlari to‘g‘risida”gi kabi
gonunlar, gender tenglikni ta’'minlashga qaratilgan
huquqiy hujjatlar qabul gilinib, ayollar va bolalar
huquqlarini himoya gilishning aniq mexanizmlari
yo‘lga qo‘yildi. Zo‘ravonlikka qarshi fagat
jazo choralari bilan emas, balki profilaktika,
reabilitatsiya va ijtimoiy qo‘llab-quvvatlash orqali
kurashilayotgani ushbu islohotlarning muhim
jihatidir.

Amalda  “Inson”  ijtimoiy  xizmatlari,
xotin-qizlarni reabilitatsiya gilish va ijtimoiy
moslashtirish markazlari faoliyat yuritmoqda.

Hilola YUSUPOVA,
Oliy Majlis Qonunchilik

palatasi deputati
________________________________________|

Bu muassasalar orqali zo‘ravonlikdan jabrlangan
ayollarga huquqiy, psixologik va ijtimoiy
yordam ko‘rsatilmoqda. Ularning hayotga qayta
moslashuvi ta’minlanmoqda. Bolalar huquglarini
himoya qilish sohasida ham davlat organlari,
ta’lim va sog‘ligni saqlash muassasalari o‘rtasida
izchil hamkorlik yo‘lga qo‘yilgan.

Shu bilan birga, gonunchilik va amaliyotni
tahlil qilish jarayonida ayrim masalalarni
yanada aniglashtirish, huquqiy mexanizmlarni

mustahkamlash zarurati yuzaga kelayotgani ham
tabiiy. Oliy Majlis Qonunchilik palatasi majlisida
birinchi o‘qishda qabul gilingan tazyiq va
zo‘ravonlikdan jabrlangan xotin-gizlarni himoya
gilish tizimini yanada takomillashtirish hamda
bolaning eng ustun manfaatlarini ta’minlashga
garatilgan qonun loyihasi bu borada muhim omil
bo‘ldi.

Mazkur qonun loyihasi amaldagi qonunchilikni
inkor etmagan holda uni mazmunan boyitishga
garatilgan. Xususan, Ijtimoiy himoya milliy
agentligi hamda ayollarni reabilitatsiya qilish
markazlariga zo‘ravonlikdan jabrlangan shaxslar

manfaatini ko‘zlab sudlarga davlat boji to‘lamay
murojaat qilish huquqining berilishi huquqiy
himoya mexanizmlari samaradorligini oshiradi.
Bu norma jabrlanuvchilarning sud himoyasiga
chiqishini yengillashtirib, ularning manfaatlari
davlat tomonidan faol qo‘llab-quvvatlanishiga
xizmat giladi.

Loyihada sudga murojaat gqilishda davlat
bojidan ozod etish nazarda tutilmogda. Lekin
bepul advokatlik xizmatlari, huquqiy maslahat va
hujjatlar tayyorlash masalalari ham qonun bilan
kafolatlanishi lozim. Shu bois, jabrlanuvchilar
uchun davlat hisobidan bepul huquqiy yordam

Qonun qgabul qilinishi natijasida tazyiq va zo‘ravonlikdan jabr ko‘rgan
xotin-qizlar hamda voyaga yetmagan farzandlarining huquglari va
qonuniy manfaatlarini davlat tomonidan himoya qilish tizimi yanada

mustahkamlanadi.

HTIMOIY ADOLAT VA
INSONPARVARLIKNIN

FODAY

ko‘rsatish normasini ham qonunchilikka kiritish
qonun loyihasining ijtimoiy ahamiyatini yanada
oshiradi.

Shuningdek, qonun loyihasida maxsus
markazlarda bo‘lgan  davrida jabrlanuvchi
ayollarning ish joyi va lavozimini saglab qolish
kafolatlanishi nazarda tutilmoqda. Bu ijtimoiy
adolat va insonparvarlik tamoyillarining yorgin
ifodasi bo‘lib, zo‘ravonlik qurboni bo‘Iganlarning
mehnat huquqlari buzilishiga yo‘l qo‘ymaslikka
qaratilgan.

Bundan tashqari, markazlarda turgan ayollarga
bir oygacha muddatda vaqtincha mehnatga
layoqatsizlik varaqasini rasmiylashtirish
imkoniyati berilishi ularning salomatligi va ruhiy
tiklanishini ta’minlashda g‘oyat muhim.

Jabrlanuvchining ish joyi va lavozimini
saglab qolishni kafolatlash bilan birga ish
beruvchilar ushbu kafolatlarga rioya etmagan
taqdirda aniq javobgarlik choralarini belgilash
va mehnat inspeksiyalari orqali nazoratni
kuchaytirish ham qonunchilikda aks ettirilsa,
bu norma qonunning deklarativ emas, amaliy
bo‘lishini ta’minlaydi.

Loyihaning yana bir muhim jihati milliy
gonunchilikka “bolaning eng ustun manfaatlari”
tushunchasining kiritilishidadir. Bu norma sohaga
oid barcha qarorlar, sud va ma’muriy jarayonlarda
bolalarning manfaati birinchi o‘ringa qo‘yilishini
huquqiy jihatdan mustahkamlaydi. Mazkur
yondashuv xalgaro huquqiy standartlarga mos,
bolani mustaqil huquq subyekti sifatida tan olishni
ta’minlaydi.

LITIMON HIMOYA MILLIY
AGEMNTLIGI

Qonunchilikda zo‘ravonlikka bevosita guvoh
bo‘lgan bolalarni ham jabrlangan shaxs sifatida
e’tirof etish va ular uchun majburiy psixologik
reabilitatsiya dasturlarini joriy etish magsadga
muvofig. Chunki bunday holatlar bolaning ruhiy
rivojlanishiga jiddiy salbiy ta’sir ko‘rsatadi.

Zo‘ravonlikka  qarshi ~ kurash  faqat
jabrlanuvchini himoya gilish bilan cheklanib
golmasligi kerak. Qonunchilik zo‘ravonlik sodir
etgan shaxs bilan ishlashni ham qamrab olishi
lozim. Shu ma’noda, qonunchilikda nazarda
tutilgan javobgarlik choralariga qo‘shimcha
ravishda bunday shaxslar uchun psixologik,
ijtimoiy va axloqiy korreksion dasturlarni go‘llash
amaliyotining profilaktik ahamiyati juda muhim.
Bunday yondashuv javobgarlikni yengillatish
emas, balki zo‘ravonlik holatlari takrorlanishining
oldini olishga garatilgan tizimli chora sifatida
namoyon bo‘ladi.

Qonun qabul qilinishi natijasida tazyiq va
zo‘ravonlikdan jabr ko‘rgan xotin-gizlar hamda
voyaga yetmagan farzandlarining huquqglari va
qonuniy manfaatlarini davlat tomonidan himoya
qilish tizimi yanada mustahkamlanadi.

Mazkur gonun loyihasi inson gadrini himoya
gilishga qaratilgan keng ko‘lamli islohotlarning
uzviy qismidir. U amaldagi qonunchilikni yangi
mazmun bilan boyitib, xotin-gizlar va bolalar
manfaatlarini  ta’minlashda  davlatning  qat’iy
irodasini yana bir bor namoyon etadi. Ana shunday
yondashuv jamiyatda adolat, mehr-shafqat va qonun
ustuvorligini mustahkamlashga xizmat qgiladi.



Sanjar ESHMURODOYV,

“Yangi O‘zbekiston” muxbiri
I ——

Vatanparvarlik nima?

Tunov kuni ijtimoiy tarmogqlarda “Ayni
paytda eng vatanparvar xalq qaysi?” deya bir
nechta variantdan iborat so‘rovnoma joyladim.
Hamma oz bilganini ilgari sura boshladi.
Kimdir ko‘chalarida bayrog‘i hilpirab turgan
turklarni vatanparvar, desa, boshga birov
hamma joyni o‘z uyidek ozoda tutadigan
yaponlarni magqtashga tushdi.

Ba’zilar butun dunyo ahlining qo‘liga
“Ayfon”ini tutqazib qo‘ygan AQSHni, ayrimlar
esa “Jumong”, “Tangem” kabi tarixiy seriallarni
ishlagan Janubiy Koreyaning aholisini eng
vatanparvar xalq deb ta’rifladi. Biroq deyarli hech
kim “O‘sha vatanparvar — bizmiz”, demadi.

Odamlarga  boshga  bunday  savol
bermaydigan bo‘ldim.  So‘rovnomani
ham tag-tugi bilan o‘chirib yubordim.

Nahot oramizda vatanparvarlar

bo‘lmasa? Har safar 14-yanvar
— Vatan himoyachilari kunida
tug‘ilganimni  faxr  bilan
aytsam, odamlar “Tug‘ma
vatanparvar ekansiz-da”,
deya hazillashadi. Har
gal qaddimni kerib,

“Albatta”, derdim. -
Ammo yugoridagi . :
vogeadan keyin
o‘ylanib goldim. f

So‘ng tevarak- =

atrofimdan  vatanparvar
insonlarni gidira
boshladim. Bilasizmi,
son-sanoqsiz ~ vatanparvar
yurtdoshlarimizni ~ topdim.
Ha, ular biz bilan shundoq
yonma-yon yashamogqda.
Lekin biz ularni paygamaymiz.
Sababi “Kichkina tabib” filmida
aytilganidek, qalbimizdan “Kichkina
ganotlari bor oppoq farishtalar ketib
qolgan”ida bo‘lsa kerak. “Vatanparvar”
so‘ziga bunday munosabat esa uning siyqasini
chiqarib qo‘llaganimizda bo‘lsa ne ajab. Odatda
vatanparvarlik, millatsevarlik, xalgparvarlik
kabi so‘zlar gancha ko‘p aytilsa, ohori shuncha
tez to‘kiladi. Holbuki, bunday fazilatlar
aytilmaydi, ko‘rsatiladi. Kimdir qaysidir ezgu
ishi bilan ko‘rsatsa, biz uni his qilamiz. Men
sizga aytib bermoqgchi bo‘lgan hikoyalar
vatanparvarlikning asl mohiyati hagida so‘zlaydi.
Ular ertakka o‘xshab tuyuladi. Ammo sizni
uxlatmaydi, aksincha uyg‘otadi. Qor qoplagan
tuyg‘ularingizning chechak kabi ochilishiga turtki
beradi. Qalbingizni quvvatlantiradi. Axir ular —
uyg‘otuvchi ertaklar.

Insonparvarlik

Quyosh allagachon tog‘lar ortiga cho‘kkan
edi. Ammo anhor bo‘yida o‘tirgan uch gizaloq

o‘yin bilan ovora bo‘lib, qosh qorayayotganini
paygamadi. Pishqirib oqayotgan Bo‘rijar
kanalidagi suv xuddi bo‘riga o‘xshab uv
tortardi. Biroq uning ovozini katta shaharning
shovqin-suroni yutib yuborardi.

Qizaloglardan  biri uyiga ketmoqchi
ekanini aytgach, o‘yin to‘xtadi. Boshqasi esa
avval oyog‘ini yuvib olishini aytib, anhor
tomon yugurdi. Suv bo‘yiga yaginlashganda,
to‘satdan sirpanib, kanal ichiga tushib ketdi.
Uning gichgirig‘ini eshitgan dugonasi yordam
berish uchun o‘zini suvga otdi. Ammo u
ham cho‘ka boshladi. Uchinchi giz esa nima
gilishini bilmay qoldi. So‘ng xayolini yig‘ib,
odamlami yordamga chaqirdi. Shu atrofdan
o‘tib ketayotgan bir ayol ko‘makka shoshildi.
Ammo gizlardan biri qirg‘ogga yaginroqda
bo‘lsa, ikkinchisi kanal o‘rtasida oqib borardi.

Ayol qirg‘oqqa yaqin qizni qutqarishga
urindi. Biroq ikkinchi qizni suv ogim bo‘ylab
olib ketdi. Shu tobda kanal yaqinida yashovchi
Abdumannop  Samikovning  ko‘zi  oqib
ketayotgan qizchaga tushib qoldi. Avvaliga
suvdagi bolaga garab, uni o‘zining bolasi deb
gumon qildi va ortida turgan o‘g‘liga: “Qara,
ukang ogib ketyapti!” deya bagirgancha suv
tomon yugurdi. Kanal bo‘yiga tushishdan oldin
0‘g‘li bu uning ukasi emasligini, ukasi hovlida
o‘ynab yurganini aytdi.

Abdumannop aka suvga sakradi va
cho‘kayotgan gizalogni tutib qoldi. Norasidani
suv bo‘yiga olib keldi, ammo o‘zi suvdan

yuqoriga ko‘tarila olmadi. Katta 0‘g‘li otasining
giyin ahvolda qolganini ko‘rib, o‘zini suvga
otdi. Abdumannop aka oqimga qarshilik

gilishdan juda horigandi. Qo‘lidagi bolani
o‘g‘liga berdi-yu, o‘zi g‘arq bo‘ldi. Bu orada
boshqalar yordamga kelib, yigitni va gizalogni
qutqardi. Ammo qahramonning o‘zi suvga
tushgan nurdek g‘oyib bo‘lgandi...

2025-yil 3-may kuni sodir bo‘lgan ushbu
ko‘ngilsiz vogeada ikki gizalogning ham joni
omon qoldi, ammo bir vatandoshimiz bu ezgu
ish yo‘lida o‘zini fido qildi. Ayting-chi, bu ishni
insonparvarlik, xalgsevarlik demay bo‘ladimi?
Aslida, mana shuning o‘zi vatanparvarlik
emasmi?

Oradan bir oy o‘tib, Prezidentimizning
“Bir guruh fugarolarni “Jasorat” medali bilan

mukofotlash to‘g‘risida”gi farmoniga ko‘ra,
gahramonlik ko‘rsatgan yurtdoshlarimizning
matonati va insoniy fazilatlari e’tirof etildi
hamda davlat mukofoti bilan taqdirlandi. Ular
orasida Abdumannop Samikov ham bor edi...

Fidoyilik

Pandemiya butun dunyoni tahlikaga solgan
davrlar edi. Of‘shanda odamlar har kuni
gancha odam koronavirus tufayli vafot
etgani haqidagi statistikani o‘qib, tirik
qolgani uchun shukrona aytardi.
Mamlakatimizda ~ ham  gat’iy

karantin tartibi o‘rnatilgan edi.
Ofsha kezlarda Sog‘ligni
saqlash vazirligida ishlardim.
Bir kuni rahbarimiz kelib: “Tez

tayyorlaning, jurnalistlar

bilan Zangiotadagi yuqumli

‘ kasalliklar  shifoxonasiga
- borib, u yerdagi jarayonni

P batafsil yoritib kelasiz”,

dedi. Shifoxonada
maxsus karantin  hududi
tashkil etilib, koronavirus
bilan kasallanganlar
davolanayotgan edi. Avvaliga
yuragim uvushib, peshonamdan
sovuq ter chigganday bo‘ldi. Jon
degani shirin ekan-da. Ayniqsa,
har kuni e’lon gilinayotgan o‘lim
haqidagi xabarlar kishida vahima
uyg‘otarkan. Bu hudud sog‘lom odam
uchun naq virusning o‘chogi edi axir
Bo‘lmadi, oxiri jur’at topib: “Menmi?” deb
so‘radim ovozim qaltirab. “Ha, siz. Qaysidir
kuni men ham borib keldim. Mana yuribman-
ku”, dedi rahbarimiz o‘ta xotirjamlik bilan.

Xullas, 10-20 chog‘li jurnalist bilan
aytilgan manzilga bordik. Kirishimizdan oldin
shifokorlar karantin talablari va bemorlar bilan
xavfsiz muloqot talablarini tushuntirdi. Maxsus
himoya kiyimlari berildi.

U yerda shifokor va hamshiralarning
bemorlarni davolash uchun jonini jabborga
berib ishlayotganini ko‘rgach, ichimdagi
hadikdan asar ham qolmadi. Oq libos
egalari o‘z hayotini xatarga qo‘yib, xastalar
tuzalishi uchun astoydil kurashayotgan
edi. O‘shanda kasbga sadoqat, fidoyilik
ganday bo‘lishini teran his gildim. Xalq
uchun fidoyilik bilan xizmat qilgan
bunday insonlarni vatanparvar, desak, aslo
mubolag‘a bo‘lmaydi.

2025-yil 3-may kuni sodir bo‘lgan ushbu ko‘ngilsiz voqgeada ikki gizalogning ham joni

omon qoldi, ammo bir vatandoshimiz bu ezgu ish yo‘lida o‘zini fido qildi. Ayting-chi,
bu ishni insonparvarlik, xalgsevarlik demay bo‘ladimi? Aslida, mana shuning o‘zi

vatanparvarlik emasmi?

Ortiqgcha ta’rifu tavsifga zarurat yo‘q.
Zotan, bu davrni birga boshdan kechirdik.
Shifokorlarning fidoyiligini o‘z ko‘zimiz bilan
ko‘rdik. Agar bir oz yodingizdan ko‘tarilgan
bo‘lsa, Toshkent shahridagi G‘alaba bog‘i
yodgorlik majmuasi yonidagi  “Tibbiyot
xodimlari xotirasi” xiyobonini sayr giling. Bu
yerda pandemiya paytida bemorlar hayotini
qutqarish uchun ozini fido gilgan shifokorlar va
hamshiralar hagida ma’lumotlarga ega bo‘lasiz.

Qahramonlik

— Endi iloji yo‘q.

— Bizni “sindirishdi”.

Kiyinish xonasida turnaqator tizilib o‘tirgan
o‘smirlarning xayolida mana shu fikr aylanardi.
Ular bu so‘zlarni oshkora aytishdan, bir-biriga
umidsiz nigohini ko‘rsatishdan iymanardi.

Barcha boshini quyi solib o‘tirardi. Zinhor
bir-biriga tik garamasdi. Chunki hali o‘yin
tugamagan, ko‘zidagi yoshni jamoadoshiga
korsatgisi kelmasdi. Axir koz ko‘zga
tushganida bexosdan ichdagi so‘zlarni aytib
yuborish, o‘zining umidsizligini jamoadoshiga
ham yugtirish mumkin edi.

Shu payt xonaga murabbiy kirib keldi. U
shogirdlarining nigohiga bogdi. Chunki murabbiy
ko‘zidagi ishonch, umid, jasorat, vatanparvarlik
tuyg‘ularini shogirdlari ko‘ngliga ko‘chirishi kerak
edi. U “G‘alaba qozonishni xohlaysizlarmi?”
deb so‘radi. Hech kim javob bermadi — axir
shusiz ham hammasi tushunarli edi — zafar
quchishni kim istamaydi?! Murabbiy ishonch va
qgat’iyat bilan so‘zida davom etdi: “Agar g‘alaba
gozonishni istasangiz, kurashing. Chunki o‘yin
taqdirini o‘zingizdan boshga hech kim o‘zgartira
olmaydi... Vatan sha’ni, millat g‘ururini himoya
qiling!”.

Murabbiy ovozidagi dadillik futbolchilarning
ruhini ko‘tardi. Ko‘zlaridagi ishonch cho‘g‘i
esa shogirdlarining tuyg‘ularini alangalatib
yubordi.

Keyin yashil maydonda nima sodir bo‘lganiga
barchamiz guvoh bo‘ldik. 2025-yil 20-aprel.
Futbol bo‘yicha O‘zbekiston o‘smirlar terma
jamoasi Osiyo kubogi finalida turnir mezbonlarini
2:0 hisobida mag‘lub etib, chempion bo‘ldi.
Eng hayratlanarlisi, o‘zbekistonliklar birinchi
bo‘limning o‘zidayoq ikkita qizil kartochka olib,
9 kishi bo‘lib qolgandi.

O‘yinni kuzatgan millionlab yurtdoshlarimiz
payqagandir: yigitlarimizning birinchi bo‘limidagi
harakatidan ikkinchi bo‘limdagi ofyini farq
gilardi. Sababi endi ular fagat mahorat va jismoniy

kuchga emas, balki matonat, or-nomus, g‘urur,
millatsevarlik va vatanparvarlik hislariga ham
tayanardi. Ularning natijasini hech ikkilanmay
gahramonlik deb atashimiz mumkin.

Burch va sadoqat

(Askarning o‘g‘liga maktubi — real
voqealarga asoslangan badiiy to‘qima)

Surxondaryo tog‘lariga yarim metrli qor
yog‘moqda. Bu yerning izg‘irini tanangni
Kalashnikov o‘gidan ham chuqurroq teshib
o‘tadi. Yelkamga og‘ir qurol taqilgan holda
bu maktubimni yozyapman. Ha, bugun men
shunga garor qildim.

O‘glim, bu senga yozgan so‘nggi
maktubimdir. Agar sen bu xatni o‘qiyotgan
bo‘lsang, demak, men allagachon narigi
dunyodaman. Nega bu maktubni yozayotganim
hagida so‘ramoqchimisan? O‘g‘lim, axir
aytishadi-ku, o‘lim kutilmaganda keladi
deb. Go‘yo bu biz — askarlar uchun o‘ylab
topilganga o‘xshaydi.

Ana, men turgan yerdan 100 metr narida
chegara to‘sig‘i bor. Oppoq qor ustiga yopilgan
zulmatda  g‘ira-shira  ko‘zga  tashlanadi.
Bilasanmi, shu chegaraning narigi tomonida,
togli afg‘on o‘lkasida urush bo‘lmogda.
O‘lim sharpasi chegara atrofida kezadi. Ammo
zinhor va zinhor bu tomon o‘tolmaydi. Men va
quroldoshlarim bunga sira yo‘l qo‘ymaymiz.
Olisga tikkan ko‘zlarimizni bir zum yumib
ochishga ham haqgimiz yo‘q. Biz buni juda
yaxshi bilamiz. Shuning uchun tarbiyalandik.
Bizga o‘limga tik bogish o‘rgatilgan. Ammo
inson har gqancha mahoratli bo‘lmasin, qgismat
oldida ojiz qolarkan. Xizmat davomida bunga
ko‘p guvoh bo‘ldim. Shuning uchun senga
aytmoqchi bo‘lgan, qalbimdagi so‘zlarni
qog‘ozga tushiryapman. Agar uyga eson-omon
gaytib borsam, bu xatni yirtib tashlayman.

Eng qizig‘i nima, bilasanmi? Men hatto
o‘limim sababi nima ekanini ham bilmayman.
Balki chegara atrofiga ko‘milgan minglab
minalardan birini bosib qo‘ygan bo‘laman.
Yoki chegara ortidan adashib kelgan daydi
0‘q ko‘ksimni teshib o‘tgan bo‘ladi. Anig‘ini
bilmayman. Ammo shuni yaxshi bilamanki,
agar bu maktubni o‘qiyotgan bo‘lsang, endi
hayot senga oson bo‘Imaydi. Ha, sen tuyayotgan
tuyg‘ularni men ham his etganman. Men otasiz
o‘sish nima ekanini yaxshi bilaman. Otam bizni
tashlab ketgan. Tkki norasida go‘dak — akam
bilan meni onamning yolg‘iz 0‘zi katta gilgan.
Bu maktubni o‘qigan paytingda sen endi yosh
bola emassan. Kap-katta yigitsan, bir oilaning
boshisan. Bu mas’uliyatni, yukni senga meros
qilib qoldiryapman.

O‘g‘lim, hayotning ikir-chikirlariga e’tibor
berma. Oldingga katta magsad qo‘y va unga
intilib yasha. Onangni, singillaringni doim
himoya qil. Maktabdagi tengdoshlaringning
gap-so‘zlaridan jahling chigmasin. Ular hali
yosh bola, ulg‘aygach, seni tushunishadi.
Nohaglik oldida jim turma, ammo urishib-
so‘kishishdan foyda yo‘q, buni ham unutma.
Haqiqgatga urush bilan erishib bo‘Imaydi.

“Ertaga “otalar majlisi”, hammaning otasi
kelishi shart”, deydigan, 30-40 chog‘li sinfdoshing
orasida “Otasi yo‘qlar qo‘lini ko‘tarsin”, deydigan
o‘gituvchilaring bilan talashma. Amakingga
aytsang, o‘rmimga majlisga boradi. 9-may
yoki 14-yanvarda faxriy yorliq, sovg‘a-salom
ko‘tarib keladigan, seni bag‘riga bosib kamera
oldida jilmayib turadigan mas’ullardan jahling
chigmasin. Ular ham o°z vazifasini bajaryapti.

So‘nggi o‘gitim: hech qachon “Otam yo‘q”,
deb boshingni egma. “Yetimmisan?” deb
so‘rasa, mulzam bo‘lma. Sen nega boshingni
egishing, nega mulzam bo‘lishing kerak?!

Axir men yurtdan olisda, odamlarning tinchini
buzib, buzg‘unchilik qilib o‘lmadim. Hatto
kasallikdan yoki kutilmagan avtohalokatdan
umrim poyoniga yetmadi. Men shu Vatan uchun,
xalq uchun, sening kelajaging uchun jon fido
gildim. Sen bunday savol berganlarning ko‘ziga
garab: “Ha, otam yo‘q. Otam sen va mana shu
xalqning tinchligi, davlatning kelajagi uchun fido
bo‘lgan”, deb ayt.

O‘g‘lim, men qanday vafot etishimni
bilmayman, ammo ganday yashaganimni, nima
uchun jonimni qurbon qilganimni yaxshi bilaman.
Shuni unutma: ichgan ontimga, burchimga sodiq
goldim. Men Vatan oldidagi songgi vazifamni
bajardim. Seni o‘qitb, yaxshi odam gilib
yetishtirsa, xalgimiz, davlatimizdan rozi bo‘laman.
O‘g‘lim, men seni juda yaxshi ko‘raman.

Ezgulik

Maqolaga nugta qo‘yarkanman, eshik
taqilladi. Sahifalovchimiz kelib, gazeta tayyor
bo‘lganini, bosmaxonaga olib borish kerakligini
aytdi. Bosmaxonaga bordim. Gazetani chop
etib, shahar tashqarisidagi boshpanam tomon
yo‘l oldim.

Tun chekinib, asta-sekin tong yorishib
kelmoqda. Qishning ayni chillasi. Ko‘chada
qolib ketsangiz, tunning qora sovug‘idan jon
saglab qolarsiz, ammo ertalabki izg‘irinning
zahri tanangizni falajlay deydi. Menga bu sovuq
ta’sir etmayapti, chunki issigqina mashinada
uyga qaytyapman. Mashina derazasidan
tashgariga garayman.

Ko‘chada ish qurollarini ko‘tarib olgan
obodonlashtirish bo‘limi xodimlariga ko‘zim
tushdi. Bu sovuqning zahrini ular sezayotgan
bo‘lsa kerak. Ular sovuq qilichini mehnat o‘ti
bilan yengyapti.

Bir oz yurgandan so‘ng ko‘cha chetida
yorilgan quvurni suv kechib tuzatayotgan
odamlarga ko‘zim tushdi. Ulamni ko‘rib
ichimga sovuq havo kirganday bo‘ldi. Yana
mashina oynasidan elektr simini ko‘tarib,
simyog‘ochga tirmashib chigayotgan odamni
ko‘rdim. Xayolimga “Mana bu insonlar ham
vatanparvar” degan gap keldi. Fikrimni jamlab,
vatanparvarlik bu — halol mehnat, 0‘z ishini
sidgidildan bajarish deb xulosa gildim.

Hatto olis mamlakatlarda yuk mashina
haydab, sovuq o‘rmonlarda ishlab, uyga pul
yuborish ham vatanparvarlikdir. Axir ular oilasi
yaxshi yashashi uchun ishlayapti. Oila esa
Vatan ichidagi kichik bir vatan.

Keyin vatanparvarlikning boshqa qirralarini
ham kashf qildim. Oxiri, shunday xulosaga
keldim: vatanparvarlik bu — barcha ezgu ishlar
in’ikosidir.

Shunda haydovchi akamiz “Sanjarbek,
bugun tug‘ilgan kuningiz ekan”, deya savol
berib xayolimni bo‘ldi. “Zo‘r kunda tug‘ilgan
ekansiz, qo‘shaloq bayramlar muborak bo‘lsin.
14-yanvarda tug‘ilish har kimga ham emas.
“Tug‘ma”  vatanparvar ekansiz-da”, deb
tabassum gildi.

“Ha, albatta”, dedim og‘zimni to‘ldirib,
quvnoq ohangda. Tabrik uchun rahmat aytib,
yana xayollar og‘ushiga cho‘mdim. Atoqli
shoiramiz Halima Xudoyberdiyevaning ushbu
satrlarini takrorladim:

Kunduz yurib yozdim, tun turib yozdim,
Yozganda ko‘ksimga tig urib yozdim.
Dardlarimga siyoh kor gilmay qolgach,
Qalamni qonimga botirib yozdim.

Qon asli yorug‘lik. Yorug‘lan, tiz cho‘k,
Asl mard Vatanga tiz cho‘kib o‘tar.
Qancha qoning bo‘lsa — Vatan uchun to‘k,
Qancha shoning bo‘lsa — Vatanni ko‘tar!

gazetalari tahririyati” DM
MUASSIS:

Vazirlar Mahkamasi

“Yangi O‘zbekiston” va “IIpaza Boctoka”

Oc¢zbekiston Respublikasi

Bosh mubharrir:
Salim DONIYOROV

Tahririyatga kelgan qo‘lyozmalar taqriz gilinmaydi va

muallifga qaytarilmaydi.

Gazetaning yetkazib berilishi uchun obunani rasmiylashtirgan

tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli
chop etilishiga “SHARQ” NMAK mas’ul.

Bosmaxona telefoni: (71) 233-11-07.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma G-146.

32015 nusxada bosildi.

Hajmi — 3 taboq. Ofset usulida bosilgan. Qog‘oz bichimi A2.
Babhosi kelishilgan narxda.

Qabulxona: (71) 233-56-33

Devonxona va e’lonlar: (71) 233-70-98

E-mail: info@yuz.uz  Veb-sayt: www.yuz.uz: (71) 233-47-05

“SHARQ” nashriyot-matbaa aksiyadorlik kompaniyasi
bosmaxonasida chop etildi.

Bosmaxona manzili: Toshkent shahri, Buyuk Turon ko*chasi, 41-uy.

Navbatchi muharrir: Azizbek Yusupov
Musahhih: Sherzod Mahmudov
Dizayner: Zafar Ro‘ziyev

Manzilimiz:
100060, Toshkent shahri,
Shahrisabz ko‘chasi, 85-uy

